
Хамис Шамилова,
баш редактор

Гьюрметли охувчулар, муна сиз, янгы къайдада  чыгъарылгъан «Дагъыстанлы 
къатын» журналыбызны къолугъузгъа алагъан, тезден берли къаравулланагъан гюн  
етишди.  Болгъан  алышынывлагъа  байлавлу сизге бир тюрлю англатывлар да бер-
меге гьазирбиз. Журналны янгыз гёрюнюшю тюрленип къалмагъан, ич маънасына 
да тергевню артдыргъанбыз. Журналларыбыз, арагъызда гьали де билмейгенлер бар 
буса, бир тилде тюгюл, Дагъыстан халкъланы етти тилинде чыгъарыла. Гьали шо 
етти де журналны янгыз оьзюне хас, оьзтёрече, танывлу милли бети, келпети бола-
жакъ. 

Янгы сагьифалар къошулгъан: «психологну насигьатлары», «юристни насигьатла-
ры», «охувну айланасында», «мода ва стиль» ва олай кёп оьзгелери. Журналда рекла-
магъа да ер табылгъан, шо бизин  замангъа гёре юрюйгенин исбатлай. Ондан къайры, 
гележекде РГВК «Дагъыстан» деген  телекомпания булан бирликде журналны видео 
къайдасын  чыгъармагъа хыялыбыз бар. 

Журналыбызны бет гёрюнюшю  алдагъындан эсе аз болду. Гьали шону савгъат 
этме, оьзюнг булан ёлгъа алмагъа, уьлкени башгъа регионларында турагъан ювукъ 
адамларынга ва къурдашларынга почтадан таба бакъдырмагъа онгайлы болажакъ.

Буса да бизин журналны къайсы герти къатынгишини йимик, оьз мердешлери, оьз 
умутлары ва оьз къысматы бар! Биз алда йыллар булан топлана гелген ярыкъ, рагь-
мулу сынавну сакълажакъбыз ва гьалиги бек къыставуллу девюрню бары да чакъы-
рывларын къабул этежекбиз!

Редакторну сёзю   Яхшы ёл!

Яхшы ёл, «Дагъыстанлы къатын»!

Ана тилде йырланагъан йыр оьзюню милли 
тилин ва милли маданиятын сюймеге ва огъар 
тюз багьа берип бажармагъа уьйрете

Женнет
Мусаева

Женнет Валидиновна Мусаева – 
Хасавюрт районну Ботаюртундагъы адатлан-
гъан маданиятыны центрыны директору, 
педагог, ДР-ни билим берив ва РФ-ни уму-
ми билим берив тармагъыны отличниги, 
Хасавюрт районда оьтгерилген «Учитель 
года» деген чарада биринчиликни алгъан  
муаллим, Россияны язывчуларыны союзуну  
члени, « Анамны зувгьанлары» деген шиъру 
китапны автору, музыкант, уьст опуракъны 
дизайнери. Ол оьзюню шиъруларына гёре 
онгарылгъан, олай да халкъ йырларын йыр-
лайгъан йырав да дюр.

– Бизин яратгъан Аллагьыбыз, сизин йи-
мик гьар кимге де булай гёзелликни ва пагь
муланы бирче берип къоймай. Сиз шо гьакъ
да не ойлашасыз?

– Бу пагьму, хазна учун мен ата- анама 
борчлуман. Мен тувгъан Кёстек юртумда 
мени атам Валидинни бек гьюрмети бар 
эди. Ол УВД-ни ортакъчысы, колхозну пред-

Ана тил...
Бизин ана тилибизни бугюнгю  гьалын ойлап къарасакъ, тамагъыбыз-

гъа гёзьяшларыбыз тыгъылып, тынышыбыз бувулар йимик гьал бар.Тек 
« Жан чыкъмайлы–умут битмес», – деген айтыв да чы бар. Къой, бу ерде 
биз гёзьяш тёгюп, сюймейгенлени сююндюрмейик. Бугюн бизин арабызда 
ана тилин яхшы билеген, оьз ана тилине багьа берип бажарагъан, ону оьз 
жаныдай сюеген ва ону бюгюнгю барлыгъына, байлыгъына къошум эте-
ген, олай да, ана тил ана ватаныны тарихи экенин унутмайгъан,  ону 
гьар тынышы учун оьзюн де аямайгъанлар ёкъ тюгюлню де унутмайыкъ. 
Олайлар учун ана тил – битмейген ругь ва билим булагъы. Олар бизин ана 
тилибиз-оьмюрюбюзню эсги ва янгы йылларын бир- бирине байлайгъан, 
оланы гюнден-гюнге гючлю этеген, чечеклендиреген ва яшнатагъан бир 
тамаша уллу гюч экенни англайгъан, халкъына, ана топурагъына, ата- 
бабаларына амин адамлар. Оьзлер кимлер экенни герти кюйде билеген 
инсанлар. Элине, халкъына, ана тилине, ону оьмюрюн узатмакъ учун 
этилеген ишлени уллусу-гиччиси болмас. Не болса болсун: бир шиъру, бир 
йыр, ана тилден бир дарс, шогъар байлавлу бир чара ва башгъалары, ана 
тилибизни оьлме къоймай, ону яшната, гьатта оьсдюре.

Гелигиз, биз бугюн оьзюню ана тилини байлыгъын тюгенме къоймай-
гъанланы, оьзюню пагьмусун, оьз халкъыны тилини оьмюрюн узатмакъ 
учун къоллайгъанланы бириси булан ювукъдан таныш болайыкъ.

седатели, уллу уьягьлюню башы болгъандан 
къайры да, герти яратывчулукъ пагьмуну 
есиси де дюр эди. Оьзю тюрлю-тюрлю му-
зыкалы алатланы согъуп ва йырлап бажар-
гъандан къайры да, ол агъачкъомуз уста да 
дюр эди. Шо саялы мени яшлыгъым ва жа-
гьил чагъым музыка булан гетген.

Анам Къурайыш ана тилибизни ажайып 
бек яхшы биле эди. Уллу уьягьлюсюне де 
къарамайлы, ол поэзиягъа да заман таба эди. 
Амма,не этсек де,оланы басмадан чыгъар-
магъа рази этип болмадыкъ.

Анамны оьлюню артындан айтагъан 
яслары буса, ташны да чартлатар йимик 
эди. Мени гележегимни ёлун муна шо кюй-
де, мени атам ва анам гёрсетиди. Мени во-
кал пагьмум буса, мактапда охуп башлагъан 
гюн, биринчи дарсда ачылды. Муаллимибиз 
бизге: « Йырлап, шиърулар охуп, бийип бо-
лагъанлар бармы арагъызда?»–деп сора-
гъанда, мен ортагъа чыгъып, Алла Пугачё-

Асил инсан

Йыр булан ёл алып…

ваны йырын йырлап алдым. Мени йырыма 
тынгламакъ учун жыйылгъан муаллимлени 
мен сонг эс этдим. Мактапда ва Хасавюрт 
педучилищеде охуйгъан йылларымда да 
мени йырлайгъан кружоклар булан тыгъыс 
байлавлугъум бар эди.

– Сизин оьзюгюзню гьалиги уьягьлюгюз 
де музыканы кёп сюе бугъай….?

– Герти, мени агьлюм Назир де–музыкант 
ва педагог. Бизин таныш болмакълыгъыбыз 
да музыка ва йыр булан байлавлу. Биз мени 
къардашымны тоюнда таныш болдукъ. Мен 
онда йырлай эдим. Мени агьлюмню  уьягь-
люсю де бек пагьмулу адамлар: къайнатам 
баян ва ону бириси уланы да бас гитара со-
гъа эдилер. 1992-нчи йылда педучилищедеги 
охувумну тамамлагъан сонг, биз уьйлендик. 
Гьали бизин эки къызыбыз ва бир уланыбыз 
да бар. Къызларым уьйленген, торунлары-
быз да бар.

– Юрт школада сиз оьз пагьмуларыгъыз-
ны яшавгъа нечик чыгъарасыз?

– Мен юрт школада практикадагъы за-
манда, математика дарсыма мени эрим 
макъам язгъан эди. Мен де ону къолладым. 
Ондан сонг школаны директору магъа му-
зыка дарсланы юрютмекни таклиф этди. 
Шолайлыкъда, Ботаюрт школада мен му-
зыка дарсланы берегеним 30 йылдан да кёп 
бола.  Ондан къайры да, мен кёп йыллар 

алда яшланы хорун къуруп, оланы да йырлама-
гъа уьйретемен. Охувчуларым хор булан йыр-
лайгъанда, юрегим къанатланып, бирден-бир 
оьктем болуп гете. Районда ва республикада 
оьтгерилеген ярышларда мени охувчуларымны 
хору нечесе керенлер биринчиликни алгъан! 
Олагъа сагьна опуракълар да оьзюм тигемен. 
Оланы мен йырлайгъан йырыны маънасына 
гёре гийиндирме къаст этемен.

– Женнет Валидиновна, ончакъы пагьму-
ларыгъызны арасындан муаллимликни нечик 
сайладыгъыз?

– Мен ойлашагъан кюйде, школада лап да 
пагьмулулар ишлемеге герек. Биринчи му-
аллимим Гьапсат Агъаевна мени бир де гёз 
алдымдан таймай. Ону келпетин унутма бол-
майман. Ону сёйлейген кюю, юрюшю-турушу, 
ону гийинеген ва чачларын жыягъан кюю, 
гьатта ону къоллары даимликге мени эсимде 
къалгъан.  Бизин Кёстекдеги уьюбюзде къо-
накъланы кёп сюе эди ва олагъа бек гьюрмет 
эте эди. Шо саялы да бизин уьйге мени охувчу 
ёлдашларым кёп керенлер жыйылгъан. Мен 
оланы алдына чыгъып, бизин Гьапсат Агъа-
евна йимик дарс бере эдим. Шолай сюювге 
лайыкълы болмагъа герек деп эсиме геле гьар 
муаллим де. 

– Биринчи шиъругъуз эсигиздеми?
Озокъда эсимде. Мен о заман дёртюнчю 

класда охуй эдим. Бизин поэзия кружогубузну  
ана тилден  дарслар береген муаллим Алып-
къач  Магьамматович юрюте эди. Шо заман 
мен «Тавукъну хабары» деген шиъру язгъан 
эдим. Оьзге къызларыбыз да яза эди шиърулар. 
Бек арив, къычырып охуй эдилер шиъруларын. 
Мен олай охума уяла эдим. Мени шиъруларым 
о къадар уста язылмагъандыр деп ойлаша 
эдим. Муаллим буса, магъа маслагьат эте эди.  
«Янгылышлардан къоркъмагъа тарыкъ тю-
гюл, биз мунда шоланы тюзлемек, усталыгъы-
бызны дагъыдан-дагъы оьсдюрмек учун 
жыйы лабыз чы»,– дей эди. Мени биринчи 
шиърум « Къарчыгъа» журналда чыкъды. Сонг 
да,  бизин юртлубуз, журналист Айнутдин Ма-
маев мен йырлайгъан йырны диктофонгъа 
язып, радиодан берди. Шолай мени тавушум 
савлай республикагъа аян болду.

– Янгы йырларынг нечик языла?
– Гече болсун, гюн болсун, эсде ёкъдан бир 

тамаша, къужурлу ой геле башынга. Шо ой ругь 
булан байлавлу. Гьатта бирев тебергенде йи-
мик, уянып гетесен. Сонг башлана: сатырлар, 
къапиялар оьзлюгюнден, кёкден тёгюлеген 
йимик, учуп айлана. Шолардан шиъру тува, 
шиърулар йыргъа айлана.

Бир гезик Супиянат Мамаева булай деди: 
«Йыр–тынглавчуну юрегине ёл тапмагъа герек, 
ону юрегине тиймеге герек. Ялгъан сёзлерден 

герти йыр чыкъмас», – деп.   Мен де шо ёлну 
тутгъанман, шо ёлдан таймай-тайышмай 
юрюмеге чалышаман. 

(Женнет Мусаеваны йырларын Дагъыс-
танны эстрада артистлери: Зоя Чунаева, 
Зайнап Абсаматова, Адил Уцумиев, Рустам 
Агьматханов, Юлдуз Топаева ва оьзгеле-
ри йырлайгъанны эсгерсек тюз болур. Ону 
йырлары янгыз бизин республикабызны 
сагь наларында тюгюл, Москва шагьарны 
сагьнасында да янгыргъан). 

– Йырлар адамгъа ана тилин уьйренмеге, 
сюймеге уьйретеми, нечик ойлашасыз?

– Сёзсюз! Йыр бизин ана тилибиз не-
чик гёзел, нечик тынч тил экенни гёрсетип 
тура. Йыр яш наслуну  тилин янгы сёзлер, 
айтывлар, шиърулар булан бай эте, оьсдю-
ре. Оланы ана тилинде сёйлемеге уьйрете. 
Герти, тюз язылгъан ва йырлангъан йыр-
лар милли халкъыбызны тили булан, мил-
лети булан оьктем болмагъа уьйрете. Эсге 
алайыкъ,  кёп йыллар арадан таймай тур-
гъан  шу йырны:

Йыр бизге къурмагъа ва яшамагъа кёмек эте,
Къурдашдай чакъыра о, ёл гёрсете,
Йыр булан абат алагъан яшавдан
Бир де оьзюн тас этмежек, инан сен!

Мен де шо сёзлеге шулай сёзлер къошар 
эдим: «Ана тилде йырланагъан йыр оьзюню 
милли тилин ва милли маданиятын сюй-
меге ва огъар тюз багьа берип бажармагъа 
уьйрете.

Магьаррам Алимгьажиев

Ботаюрт школа Совет Союзуну Игити, 
дав самолётну лётчигини, 1942-нчи йылда Да-
гъыстанны кёк юзюнде игит кюйде жанын берген  
Николай Жердевни  атын юрюте. Ол Ботаюртну 
къабурларында гёмюлген.  Игит Николай Жердев– 
Донецк Республиканы ватандашы. Гьар эки йылда 
хасавюртлу къызлар ва уланлар, оьзлени муал-
лимлери булан бирге Донецк Республикагъа къо-
накълай баралар. Донецк Республикагъа  Женнет 
Мусаева да баргъан.



6

Дагъыстанлы къатын

– Интернетде оьзюнгню каналынгны  
юрютме  нечик ва къачан токъташдынг?

– Хыйлы бола, 10 йыл алъякъда сай-
тымда къысгъа масхара шиърулар ерлеш-
дирме башладым. Озокъда, адабият якъдан  
макътанма чакъы себеплер ёкъдур, амма  
блогерлени тергевюн тартды. Мен ругьла-
нып гетип, кёп язагъан болдум. Шиърулар-
дан  хабарлагъа гёчдюм. Шо мени публи-
цистика чалышывумда алгъан биринчи 
абатларым болуп токътады деме ярай. Гьар 

тюрлю сесленивлерим, англатывларым би-
ревню атына язылгъан кагъыздай чалына. 
Мени хатымны ва «Яшыл бёркюмню» та-
ныйгъан болдулар.

– Не мурат булан юрютесен блогну? 
Сени дуллудюнья таныгъанны сюемисен? 
Сагъа шо не бере?

– Интернет майданчалар магъа хыйлы 
яхшы, къужурлу адамлар булан таныш бол-
ма имканлыкъ берди. Шо мени учун лап 
да къыйматлы яны. Алда оланы бирлерин 

Тюзюн айтгъанда, алда бизге шу ёрукъдагъы баянлыкълар гьазирле-
ме тюшмеген. Тек белгили дагъыстанлы блогерлени гьакъында лакъыр 
юрютме, оланы чалышывуну бир тюрлю янларын аян этме заман 
болгъанмы экен деп эсиме геле. Мисал учун, Магьач Абдуллаевни, шо ба-
ягъы «Не болгъан, Магьач?»деген сайтына гирегенлени санаву артда-
гъы 10 йылны ичинде шайлы артгъан. Сёз ёругъуна айтгъанда, Магьач 
Интернетде оьзюню жагьил исбайы бетин ерлешдирегенни орнуна, 
«Къыб ла гезев бав» деген мультфильмдеги къулакълары булангъы яшыл 
бёркню гийген уланъяшны суратын сала. Артдагъы маълуматлагъа гёре, 
ону каналына 30 мингден де артыкъ адам язылгъан. Шолай санавлагъа 
башгъалар умут да этмеге болмай.

«Не болгъан,
          Магьач?»

янгыз телевизорда гёре эдим, Интернет-
ни кёмекги булан биз уллу къурдашлагъа 
айландыкъ. Яшырмайлы айтгъанда,  шо 
таныш болувларым магъа оьз яшавумда да 
пайда гелтирди. Ёкъ, мен бир зат да къа-
равулламай эдим. Шолай оьзлюгюнден бо-
луп къалды. Оланы яхшылыгъындан мен 
 оьзюме иш тапдым, къошум гелимлер 
къазанма да бир тюрлю ёллар ачылды.

– Блогерге монитордагъы гьарпланы 
артында яшынма тынч. Сиз «Яшыл бёрк
ню» келпетин къоллайсыз. Шону яхшы ва 
яман яда башгъачалай айтгъанда пайдалы 
ва пайдасыз янлары къайсыдыр?

– Оьзлени жамият арада танытма гьа-
сирет тюгюл, амма Интернет береген бир 
тюрлю имканлыкъланы англагъан уялчан 
адам учун шо– нече де онгайлы къайда. 
Сырлы, яшырылгъан келпет артыкъ тер-
гевню тарта. Мен оьзюмню суратымны 
салгъан болгъан бусам, беш адам да къа-

рамажакъ эди. «Яшыл бёрк» буса башгъа 
масъала.

– Оьзюгюзню гьакъыгъыз да бирэки сёз 
айтсагъыз, арив болар эди. Охувчулар шо 
бёркню артында ким яшынагъанын билме 
сюе.

– Мен Каспийскиде тувгъанман ва 
оьсгенмен, атам-анам буса–Чарода рай-
ондан. Каспийскиге атамны механика 
заводгъа бакъдыргъан болгъан. Анам да 
шо заводда 40 йылдан да артыкъ загьмат 
тёкген. Мен шагьардагъы 7 номерли гим-
назияны охуп битдиргенмен. Сонг ДГУ-ну 
финанс- экономика факультетин тамам-
лагъанман. Башлап мени  эки йыл Пенсия 
фондну Чарода район бёлюгюне бакъдыр-
дылар, эки йыл ишледим шонда. Тек тю-
зюн айтгъанда, оьзюмню гележегимни шо 
касбу булан байлама сюймей эдим. Юрегим 
алардай,тынардай ишни ахтара эдим. Муна 
шо заман мени Интернетде эс этдилер ва 

ишге чакъырдылар. Бугюн мен Авар театр-
ны прес-къуллугъуна башчылыкъ этемен 
ва «Йырлайгъан Чарода» деген яратыв-
чу коллективни жанлы ортакъчысыман. 
Дыгъар булан гьар тюрлю министерлик-
лени, идараланы тилевюне гёре, видео ро-
ликлер гьазирлеймен, айрокъда  Маданият 
министерлик булан тыгъыс байлавлукълар 
юрютемен.

– Сиз агьлю яшавугъузну гьакъында 
бир зат да айтмадыгъыз. Охувчуларыбыз 
бары да затны билмеге сюе. Сизин агьлю-
гюз бармы?

– Гертиден де, мен ич яшавумну айла-
насында лакъыр юрютме сюегенлерден 
тюгюлмен. Мен уьйленгеним хыйлы бола, 
уланым оьсюп тура, бу йыл школагъа ба-
ражакъ. Къатыным да– Чарода райондан. 
Оьзюмню насипли адамгъа гьисаплайман.  
Дагъы къошма затым ёкъ!

– Интернетде нечакъы заманыгъызны 
оьтгересиз?

– Шоланы охуйгъанлар чакъы боламан-
дыр. Ахшам 5 минутгъа деп олтурсанг, сонг 
танг къатгъанны билмейли къаласан. Мен  
этеген ишимни ушатаман. Инанмассыз, 
мени лап да белгили постларым ёл уьстюн-
де, маршруткада, таксиде, тюкенде гезикде 
токътагъанда, кафеде кофенгни къаравул-
лагъан заманда язылгъан. Гьасиликалам, 
лап онгайсыз ерлерде. Шолай мени лап 
белгили персонажым Аркадий де тувду. 

– Неге кавказлы ат тюгюл?
– Мен хабарларымда Агьматланы, Къур-

банланы, Гьажилени гьакъында язагъанда 
охувчуларымны хатири къала эди. Арка-
дийге буса яман сесленмей. Шону булан 
бирге игитим мени йимик ерли улан экен-
ни яхшы англайлар.

– Эришивлер, сёз оьчешивлер, тан-
къытлы сесленивлер булан не этесиз?

– Шолай адам булан мен дагъы иш гёр-
меймен. Эришивлеге чыкъмайлы сай-
тымдан тайдыраман. Дагъы ол мени бло-
гум булан пайдаланып болмай. Яшавда 
четим масъалалар булай да хычы йимик, 
гьали  Интернет де къошулмаса ярамай эди 
–тарыкъ тюгюл!

Интернетге маълумат майданча деп 
негьакъ айтылмай. Блогну янгыз сени 

кепинге гелеген, сен ушатагъан кюйде 
юрютмеге тюшмей. Айланадагъы бары да 
адамлагъа гьюрмет этмеге герек, Интер-
нетге гьар гюн миллиардлар булан адам-
лар гире, оланы гьарисини оьз пикрусу, оьз 
гьислери бар. Амалдан геле туруп, питне-
чилерден, тил этегенлерден арекде турма-
гъа герек. Оланы айыбындан нече тюрлю 
къувунлу гьаллар тувулуна. Шогъар бир де 
ёл бермеге ярамай!

– Интернетде биринчи абатларын 
алма башлайгъанлагъа не йимик насигьат 
берер эдигиз?

– Интернетни къоллавчуларыны тер-
гевюн тартмакъ учун,  биревге де оша-
майгъан кюйде болмагъа тарыкъ. Гьатта 
тюбюнде ким экенни эсгерилмесе  де, сени 
хатынгдан, язагъан кююнгден, оюнгну ти-
зилишинден  танымагъа герек.  Мен бизде 
юрюлеген  сёз тагъымланы къоллайман, 
тарыкъ буса иш этип бузаман, бузаман 
дегенде, язылышында, стилистикасында 
хаталар йиберемен. Мени Аркадийим йи-
мик кёплер яза, амма къылыкъ дазулардан 
чыкъмайман.

– Гертиден де, сизге шо хас тюгюл.  
Амма филологлар сени хаталар булан яза-
гъан Аркадийингни ва «Яшыл бёркюнгню» 
артында, яхшы билими, англаву булангъы 
блогер яшынгъанына тезден тюшюнген-
лер. Сиз оьзюгюзню гьюнерлеригизни не-
чик артдырасыз?

– Гьали бир кююнде де артдырмайман.  
Мен оьзюмню бир уллу даражалагъа етиш-
генмендир деп гьисап этмеймен. Алдагъы 
гьаракат, талпыныв аз болду ва тюзюн 
айт гъанда, янгы темаланы да тапма гюн 
сайын къыйын. Гьар тюрлю ерли, дюнья 
янгылыкълагъа сесленме тюше. Шо ишде 
магъа модератор Марина кёмек эте. Мен 
огъар бары да ихтиярланы бергенмен, 
 оьзюм ягъадан туруп къарайман. 

– Къайсы блогерлени яда блогланы уша-
тасыз?

– Белгили дагъыстанлы журналистлер:  
Тимур Магьамаевни, Магьаммат Бисава-
лиевни, Марат Лугуевни блогларын уша-
таман. Олар ярыкъ, таъсирли авторлар, 
болуп турагъан гьар затны гьакъында яза, 
оьз къыйматын бере. Дюнья оьлчевюндеги 

Дагъыстан –  
инг гёзел ер ва  
тавланы эли

блогерлени айтгъанда: Рамзан Къадыров-
ну, Дмитрий Медведевни, Собчакны эсге-
рер эдим. Оланы гьар язгъан сёзю жанлы 
сесленивлер тувдура. Тек яшырмай айт-
гъанда, олардан эсе, бизин блогерлеге ар-
тыкъ гьюрмет этемен.

– Интернетни къоллавчулары аслу 
 гьалда кимлер экенни айтып боламысыз?

– Мени тенглилерим деп ойлаша эдим, 
тек гьакъыкъатда магъа язылгъанланы 
арасында гьар тюрлю чагъындагъы адам-
лар бар. Оланы арасына «Дагъыстанлы 
къатын» деген журналны къуллукъчулары 
да къошулагъанын айрыча эсгермеге сюе-
мен.

– Блогерлени арасында бирбиринден 
озмагъа къарайгъан оьчешив ярыш юрю-
леми яда сиз барыгъыз да къурдашлармы-
сыз?

– Къаршы турув, оьчешив ёкъ. Биз бет-
ге -бет ёлугъуп лакъыр этмейбиз, къур-
дашлар да тюгюлбюз, тек бир-бирибизге 
гьюрмет этип янашабыз.

– Гележекге не йимик планларыгъыз 
бар, беш йылдан оьзюгюзню  не ишде, не 
ерде гёресиз?

– Мен гележекге ойлар къурагъанлар-
дан тюгюлмен. Бир затны да алданокъ тиз-
меймен, гёз алгъа тутмайман, оьзбашына 
гетме къояман деп айтма ярай. Балики,  
къысмат магъа  дагъы да оьр къуллукъну 
савгъат этер. Нечик планлар къура турсанг 
да, бары да зат янгыз Яратгъаныбыздан  
гьасил бола!

– Дагъыстанлы къатынланы гьакъын-
да не ойлашасыз?

– Кавказда бизин къатынлагъа  тенг ге-
легенлери ёкъ. Лап да исбайы гёзеллени 
бизин тавлар элибизден излегиз! Дагъыс-
тан буса – Россияны лап тизив ва къужурлу 
региону!

Виолетта Ратенкова

Блогерлени дюньясындан

Мени бары да яшавум ва 
гьислерим –сагь нада, къолуну 
аясында йимик къаравчуланы 
алдында, перде ябылгъанча…

Зинаида
Чавтараева

Бугюн Зинаида Чавтараеваны реперту-
арында игитлени хасиятына, жамиятны 
арасындагъы ерине гёре гьар тюрлю рол-
лар бар. Шоланы арасындан Жульеттаны ва 
Офелияны («Ромео ва Жульетта, «Гамлет»),  
Ф.Лорканы «Бернард Альбаны уьюнде» де-
ген спектаклде Аделаны, Б.Рамазановну 
«Алдангъан сюювдеги» Бахуну ва шолай 
кёп оьзгелерин эсгермеге ярай.

Зинаиданы яшдан берли арив тавушу 
бар эди ва кёбюсю тенглилери йимик акт-
риса болмагъа умут этген.

Къаравчуланы сесленивлерине гёре, 
Лак театрны спектакллерине буса бизин 
коллективни де чакъырма унутмайлар, 
Зинаида оьтесиз исбайы жагьил актриса 
болгъандан къайры, ана тилин де тап-та-
за биле. Спектаклге къарама гелгенлени 
тергевюн даим актёрлукъ пагьмусу булан 
тарта, сагьнада гьар тюрлю гьислени гёр-
сетип бажара, къаравчуланы уста кюйде 
спек таклни ич яшавуна дёндюрте. Ол яра-
тагъан келпетлер адамлагъа таъсир эте 
ва  даимге эсинде къала. Жагьиллигине 
де къарамай,  ол театрда янгы чалышывун 
башлайгъанлагъа ругь бере, оьзюню жагь-
лыгъы булан оланы да янгы уьстюнлюкле-
ге талпындыра.

 – Театргъа янгы, янагъан гёзлери бу-
лангъы жагьил актёрлар гелегени мени 
гьакъ юрекден сююндюре. Олар гьали 
яшавун сагьнасыз гёз алгъа гелтирмеге 

болмай.  Мени учун шо бек агьамиятлы, 
неге тюгюл мени ичимде де гьали де шо 
от-ялын  яна. Театр бир кююнде турмай, ол 
даим алышына, – дей Зинаида.

– Сизин учун театр недир?
 – Театр – шо бизин яшавну гюзгюсю. 

Константин Станиславский бир заман: 
«Эгер де театрны маънасы янгыз йыбанч, 
оюн- масхара болгъан эди буса, балики ма-
гъа шончакъы къыйын тёкмеге де тюш-
мей болгъандыр. Амма театр – яшавну гёр-
сетеген инчесаният», – деп айтгъан.

 Дагъы да ол: «Театр гардеробдан  
башлана», – деп де айтгъан…

– Мен Станиславский булан разимен. 
Театр – янгыз артистлер ва режиссёр тю-
гюл. Художниклер, костюмерлер, реквези-
торлар, осветителлер… къайсын - бирисин 
айтарсан. Шо – уллу бирлешген коллектив, 
сагьнадагъы ишчиден башлап, билетлени 
сатагъанлагъа ерли. Спектаклни уьстюн-
люгю оланы барысыны да гьаракатындан, 
къастындан гьасил бола.

– Артистлер не адамлардыр?
 – Олар– бек инче гьисли ва оьзтёрече 

адамлар. Бизин заманда театрны артисти  
болмакъ учун янгыз бир шарт сакълана – 
бары да затдан артыкъ сагьнаны сюймеге 
борчлусан. Сагьнагъа чыкъгъанда уьйдеги 
авараланы унутма, бары да затдан арчы-
лма герексен. Къайсы артист де бютюн  
оьмюрюне охувчу кюйде къала, даим янгы 

Сагьнада яшама 
тарыкъ!

Театр

Капиев Эфендини атындагъы Лак пачалыкъ музыкадрама театрны 
актрисасы, ДРни ат къазангъан артисткасы, Халкъара милли театр-
ларыны фестивалыны лауреаты Зинаида Чавтараева гьалиги яратывчу 
коллективине къошулгъанда, огъар янгыз  18 йыл битген болгъан.  О за-
манларда Магьачкъаладагъы музыка училищени студенткасыны йыргъа 
айрыча пагьмусу барны театрны баш режиссёру эс эте ва ишге чакъыра. 
Оьзюню биринчи ролюн «Сююв ва гёзьяшлар» деген спектаклде ойнагъан, 
къазикъумухлу Патиматны келпетин уста кюйде яратгъан. Гьали ол 
театрны лап белгили ва сююмлю артисткаларыны бириси.

ролланы уьйренебиз. Гьар гезик сагьнагъа 
чыгъагъанда судгъа барагъан йимиксен, 
баш судьянг – залда олтургъан къаравчу. 
Мен оьзюме сорай боламан: театрда са-
гьнаны  сюймей туруп ишлемеге боламы 
экен? Ва тувра жавап беремен – бажарыл-
май! Сен танглагъан касбунгну алдында 
таза юрекли болмагъа герексен. Муна шо 
заман къаравчуланы герти сюювюн къа-
занма болажакъсан.

– Фаина Раневская чакъчакъда: « Мен 
«ойнамакъ» деген сёзню къабул этмеймен. 
Карта, шашка, шагьмат ойнама бола. 
Сагь нада яшама тарыкъ», – деп айта эди.

– Фаина Георгиевна гьаманда йимик 
дурус айта. Ролюнгну ичингден оьтгерме-
сенг, ону яшаву булан яшамасанг, демек,  
ойнап да болмажакъсан.

– Сизге ушатмайгъан ролланы ойнама-
гъа тюшгенми?

– Озокъда. Тек мен шоланы эсгерме-
жекмен. Бир-бирде ушатмайгъан роллар 
да сагъа уллу даражалагъа гётерилмеге 
имканлыкъ бере, къаравчуланы герти сю-
ювюн къазана.

– Спектаклни вакътисинде текстни 
унутгъан гезиклеригиз болгъанмы?

– Шо къайсы артистни де яратывчулу-
гъунда ёлугъа.

– Сонг не этесиз дагъы? Нечик гьалдан 
чыгъасыз?

– Барысы да йимик, гьалгъа гёре оьзюм-
ден чыгъарып айтма башлайман.

– Сиз сагьнада лап да къоркъагъан не 
затдыр?

– Коронавирус аврувгъа тарыгъан сонг, 
тавушум тайып къалардан бек къоркъма 
башладым. Амма шюкюр Аллагьгъа, гьали-
ге бары да зат яхшы. Тек къоркъув къал-
гъан.

– Сизге сагьнада гертиден де йыламагъа  
тюшгенми?

– Аз йыламагъанман. Пагьмулу режис-
сёр Немерович-Данченко да айтгъанлай, 
мен сагьнада магъа къыйын ва бузукъ 
экени саялы йыламайман. Мен оьзюмню 
игитимни лап инче гьислерин сеземен ва 
шогъар гёре менде сесленивлер тувулуна, 
йылама яда кюлеме борчлу эте. Мен сагь-
нада гертилик болгъанны сюемен. Не гьис-
лени гёрсете бусанг да, къаравчу шо герти 
гьислер экенине шексиз кюйде инанмагъа 
герек. Сагьнагъа чыгъагъанда гьали мен 
Зина тюгюлмен– Жульетта, Афелия, Аде-
ламан…

– Къайсы жанрланы артыкъ сюесиз?
– Драманы ва трагедияны. Келпет терен 

болгъан чакъы яхшы.

– Режиссёр – зулмучуму яда демок
ратмы?

– Режиссёр мен ойлашагъан кюйде,  би-
раз зулмучу да болмагъа герек. Ёгъесе,  бир 
тайпа ишлемеге сюймежек. Ол савлай кол-
лективге жавап бере, лап да агьамиятлы 
къарарланы къабул эте. Шону булан бирге 
ол гьар артистни эшите ва адамлар оьссюн 
ва репетицияларда ачылсын учун бары да 
шартланы ярата.

– Спектакль тамамлангъан сонг къа-
равчулар харс урагъанда, гюл байламлар 
савгъат этегенде сизин не гьислер къур-
шай?

– Озокъда, инг алдын олагъа барысына 
да гьакъ юрекден баракалламны билди-
ремен. Гьар спектаклде зал башгъа-баш-
гъа бола, оьзлени оьзтёрече ич ругьу булан 
айрыла. Гьар къаравчу бизин булан бирче 
спектаклни башындан ахырына ерли бай-
лана. Мен къаравчулар булан гьакълашып, 
драматургияны, театрны тили булан сёй-
леп болагъаныма сююнемен. Сёз ёругъуна 
айтгъанда, тилни хабары чыкъгъан сонг, 
биз эки тилде – орус ва лак тиллерде иш-
лейгенибизни де эсгерме тюшедир.

– Хыйлы артистлер, гьатта аты 
данггъа айтылгъан Раневская спектакл-
ден сонг оьзюн гьалекли гьислер къуршап,  

хыйлы заман юхлап болмайгъанына мю-
кюрлюк эте эди. Сизде шо «аврув» бармы?

– Тап шолай. Биз хыйлы заман гримёр-
када олтурабыз, кофе иче туруп гьакъла-
шабыз, оьзюбюзню спектаклге байлавлу 
пикруларыбызны айтабыз, гележекдеги 
яратывчу планланы арагъа салып ойла-
шабыз. Биз шону булан оьзюбюзге яллыкъ 
беребиз. Касбумну негьакъ тангламагъан-
ман  деген англав тувулуна. Мен оьзюмню 
насип ли адамгъа гьисаплама боламан.

– Сизин учун насип янгыз сагьна булан 
дазуланып къаламы?

– Къалмай. Озокъда, театрны таъсирин 
айтып битдирмеге къыйын. Тек Аллагьу-
таала бизин янгыз иш учун яратмагъан. 
Агьлю, къурдашлыкъ намусланы да унут-
майман.

Мисал учун, актёрлукъ насип  яра-
тывчулукъ чалышывунгда гьар тюрлю 
къайдаларда билинме бола.  Къужурлу ва 
агьамиятлы ролланы ойнав, гьар тюрлю 
девюрлеге чомулув, къаравчуланы ва иш 
ёлдашларынгны герти сюювюн къазаныв, 
гьар тюрлю конкурсларда, фестивалларда 
ортакъчылыкъ этив.

Агьлю буса актриса учун – ювукъ адам-
ларынгны сюювю ва сени англайгъаны, шо 
мени аркъатаявум ва къыйынлы мюгь-
летлерде мен яратывчулукъ чалышывумда 

олардан илгьам аламан. Уьй ва ожакъ – 
 оьзюнде къачан да ял алып болагъан 
 оьтесиз илиякълы ер. Мени учун театр 
яшавумну да, агьлю яшавумну да арасында 
ари-бери лавламай алтын ортасын тап-
макъ бек агьамиятлы. Агьлюмню ва къур-
дашларымны якълаву магъа гьар тюрлю 
четим гьаллардан оьтмеге кёмек эте. Ола-
ны арасында мен насипли адам экенимни 
сеземен.

– Агьлю яшавугъузгъа байлавлу ачыкъ
дан сёйлемеге сюймеймисиз?

– Сюймеймен. Оьтген асруда  белгили 
совет актёрланы ич яшавуну гьакъында 
билегенлер кёп аз эди. Олар бир де баш-
гъа тюгюл темир пердени артында яшын-
гъан  йимик эди. Артистлер булан янгыз 
сукъланма ихтиярынг бар эди. Гьали ар-
тдагъы 30 йылны ичинде ич яшавун къыр-
гъа, тышгъа чыгъарагъанлыкъ модгъа ай-
лангъан. Шо якъдан айрокъда телевидение  
бек гьаракат эте. Шондан кёплер кюсген. 
Мени де кепиме гелмей.

Мени бары да яшавум ва гьислерим –
сагь нада, къолуну аясында йимик къарав-
чуланы алдында, перде ябылгъанча…

Виолетта Ратенкова 

Уяндым. Къайсы гелишли адам йимик шоссагьат яшавну маънасы ёкъ экенин гьис 
этдим. Сагьат 8-де мени ялкъывлу баянлыкъ къаравуллайгъаны эсиме тюшюп, ич тал-
чыгъывларымны сонггъа къойдум. 

Эртенги чилавумну алгъасап-булгъасап, адамшавлу чайнамай  ютуп ашадым, кофе 
эринлеримни биширди, мишикни разисиз мырыллавуна тынгладым ва бюрюшмеген 
йимик гёрюнеген шалбар-гёлекни гийип, уьйден чыкъдым.

Къырда–гечеге парх береген эртен. Каспийск гьали де нечик хоруллайгъаны эшитиле. 
Юхла, мени аявлу шагьарым, магъа ончакъы онгайлы тюгюл буса да.

Шагьарлылар эртенги вакътиге де къарамай, гьариси оьз къуллукъларына алгъасай 
эди. Бирлери поликлиникада анализлерин берме сюе. Башгъасы да шонда бара, тек ол шо 
анализлени къабул этежек адам.(шоларда илму учун бек агьамиятлы затланы да табып, 
шогъар да оьзюню атын къойса ярамаймы).

Тамаша. Тек шо мюгьлетде арт-артындан оьзлени тезден берли гёрмеген уьч танышым 
къаршы болду, дагъы да ёлукъмай тургъан буса да къайырмай эдим. 

Башгъа-башгъа адамлар, тек гьарисини магъа бир йимик сораву бар эди:
– Къатын алмагъанмысан? Негер къарагъансан?
Шо соравгъа нечик жавап берме герекни бир де англамай эдим:
А) Авлия болуп гёрюнмес учун;
Яда
Б) Авлия этип танышымны гёрсетмес учун;
Адатлы кюйде биринчисин артыкъ ушатаман. Муна бу гезикде англатаман: «гьынкъ-

мынкъ, ари-бери, тувгъанымдан берли шолай бойдакъман».
Адамлар башгъа-башгъа буса да, бир йимик сесленди,  къашларын да тююп: «Сен вёре 

шо ишни созма»,– деди ва мени яшавумдан янгыдан ёкъ болуп гетди.
Мен буса дагъыстанлыман ва магъа 35 йыл битген. Демек, мен биревлерде языкъсыныв 

гьислени тувдурамандыр, биревлерде–разисизлик. Бирдагъылары чы магъа шекли кюй-
де къарайлар. Мен бир талайсызны машин булан уруп йыкъгъан бусам, шонча соравлар 
тувулунмас эди. Сайки, ким булан болмай деп къояр эди. 

Магъа тарыкъ адамгъа етишгенде диктофонну якъдым ва мени лакъырдашым къа-
тынгишилени тутушуп ябушувгъа уьйретеген  бютюн Дагъыстанда лап да насипсиз тре-
нер экенни билдим.

– Бир чемпионканы да тарбияламагъанман! Бирисин де!–деп мюкюр бола ол, – тек олар 
учун не зат буса да бир яхшылыкъ этмеге герекмен чи. Тюз айтаман чы! Тюз! Шо саялы 
гьарисине багъыйлы эр табажакъман деп сёз бергенмен. Сен уьйленмегенмисен?

Инамлы кюйде, бир ялгъан айтып къутулагъанны орнуна, къаркъарамны  сувукъ тер 
басды ва кабинетден чабып чыкъдым. Редактор баянлыкъны йыргъаным саялы, озокъда,  
не затымны буса да бир затымны уьзюп алажакъ. Гьали чи не болса да къайырмайман.

   Мен
        янгыдан
    къатын алмагъан
                 гюн

Уьйге етишдим. Тез оьзюмню 5-нчи къабатыма оьрленип, ябып эшиклени де гьали 
сама парахат боларман ва «агьлюсюз эркек эркек тюгюл» деген айыплы сёзлерден ва: 
«Нете, ата-анангны торунларсыз къоймагъа сюемисен?»–деген соравлардан къутулар-
ман деп тура эдим.

Тек къысмат масхара не зат экенни билмей. Масхара этме башласа чы токътатып бол-
массан. Дёртюнчю къабатда хоншум яшынып тура болгъан экен.  «Сагъа 30 битди. Къа-
тын алмагъа заман гелген, сонг къыйын болажакъ»,– дейгени бир йыл тюгюл.

Бу гезик ол мен квартиримде ремонт этме башлагъан алдагъы макътавлу заманланы 
эсге салды. Шо гюнлер ол къатынына: 

– Русик оьзюне гелин тапгъан,  о буса огъар: «Ремонт этмей туруп эрге бармажакъ-
ман»,– деген. Муна гьали батарейлерин алышдыра, янгы обойлар ябушдура… деп айт-
гъан болгъан экен.

– Вагь, не эдепсиз затдыр! – деп ачувлангъан ону къатыны ва бары да затны хоншуда-
гъы къурдашына хабарлагъан.

 – Вагь, нечик гьакъыллыдыр! –деп сююнген къурдашы ва эшитгенин уьчюнчю къабат-
да турагъанлагъа етишдирген.

Мени шолай ойлашылып чыгъарылгъан гелиним ёкъ экени бир нече йыл бола, тек 
заманда бир ону эсге алалар ва тамаша болалар: «Къачан бу элбезген 45-нчи  квартирден 
къатын алажакъ».

Хоншумну, озокъда мен макътадым. Сайки, тизив хабарны арагъа чыгъаргъан, гьатта 
Вуди Ален шолай къужурлу сценарийни язып болмас эди. Хоншум иржайды ва бир зат да 
айтмай бурулуп гетди.

Не буса да квартириме гирдим, къавшалгъанман, юхудан тоймагъанман, янтайма сюй-
дюм. Озокъда, магъа тюшюмде тоюм гёрюндю.

Гелин булан токътагъанбыз, улан тувгъанда къайда ва не тапанча булан атышма тю-
шегенине, шо савутну да учуз багьасына не ерден алып болагъанына  тынглайбыз.  Сонг 
мик рофонгъа уьстюне спорт костюмлар да гийген мени тезги танышым чыгъып сорады: 

– Гьали де къатын алмагъанмысан? Нени къаравуллагъансан?
Уяндым. Шоссагьат алдагъы къоркъувлар гелип, тамагъыма тыгъылды. Чыдап болмай,  

оьзюм- оьзюме яда кимге билмеймен:
– Яшавну маънасы недир? Недир айт? Сен кимсен? Неге бир бошамай масхаралар эте-

сен? Къурумсакъ, шо масхараны артына къоркъувларынгны яшырма къараймысан?!
Мен парахат тыныш  алдым. Иржайдым. Гел чи, мен сени къучакълайым, мени аявлу 

къоркъувларым. Магъа тийишли соравлар береген янгыз сенсен!

Руслан Бакидов 

Бу  хабар  биринчи «У» гьарпын-
дан башланып, лап ахырынчы «н» 

гьарпына ерли ойлашып чыгъарыл
гъан. Ичиндеги келпетлер де тап 

шолай. Айрокъда хоншу.

Адабият

Бизин яшланы пагьмусу ёкъ тюгюл, 
олагъа яшавда оьзлени ерин тапма, хыйлы 
касбуланы арасындан оьзюню ишин танглама 
имканлыкълар яратмагъа герек 

Зарема
Гьасанбекова

Бизин уьлкеде билим беривге ва педа-
гогланы ишине нечик уллу тергев бери-
легенин барыбыз да билебиз. Къайсыбыз 
да арадан йыллар оьтсе де, бир замангъы 
охувчуларбыз ва бютюн оьмюрюбюз де 
яшларыбыздан, торунларыбыздан таба 
школаны масъалалары булан расланабыз.

Бираз алда Президент Владимир Путин 
Россияны парламентине муаллимни кас-
бусуну абурун артдырывгъа байлавлу къа-
рарланы къабул этмеге тапшургъан эди.

Озокъда, къарарланы ва тюрлю чарала-
ны къабул этмеге ярай ва тарыкъ да дюр, 
шогъар биревню де къаршылыгъы ёкъдур. 
Тек иш ишге тюшгенде, гьакъыкъатда не 
этилме герек? Гьакимият къурумлар му-
аллимни касбусуна герти кюйде тийишли 
гьюрмет болсун учун не къайдалы ёлланы 
танглама тарыкъ? Школаларда педагогла-
ны ерлерине конкурслар тувулунагъан за-
манланы къаравуллама тюшеми? Яда биз 
бош хыяллагъа умут этебизми? 

Шо соравланы биз бугюн билим берив 
тармакъны ичинден бек яхшы билеген, 

бай сынаву булангъы педагог, Магьачкъа-
ладагъы 57 номерли школаны тарбиялав 
ишлеге къарайгъан завучу Зарема Гьасан-
бековагъа беребиз. 

– Сизин соравларыгъызгъа кёп арекден 
жавап бермеге сюемен. Мен Сулейман-
Стальск районну Куркент деген юртунда 
ерли школаны директоруну агьлюсюнде 
тувгъанман. Атам Шигьбуба Шихсайито-
вич пагьмулу педагог, психолог, ярыкълан-
дырывчу, уллу ярыкъ юреги булангъы адам 
эди. Билемисиз, мени учун атамда инг 
агьамиятлы не зат эди? Муаллимлик ону 
 оьзюнден гече де, гюн де айрылмайгъан 
бир токъташгъан яшав къайдасы эди. Ёкъ, 
ол мен айтгъан бар, айтмагъан ёкъ деп, хо-
хайып юрюйгенлерден тюгюл эди, яшланы 
да ялкъывлу насигьатлары булан инжит-
мей эди. Ол яшланы юреклерине сингеген, 
сонг даимге эсинде къалагъан сёзлени та-
бып бажара эди. Атам охувчуларын жавап-
лылыкъгъа, рагьмулукъгъа, билимлеге 
талпынывгъа уьйрете эди. Сёз ёругъуна 
айтгъанда, бизин агьлюдеги бары да яшлар 

Оьктем кюйде
чалынгъанны
сюемен

Гьасанбекова Зарема Шигьбабаевна – шагьар ва республика конкурс
ланы жюрилерини члени, жамият сайтларда охувчу яшлар учун ма-
даниятярыкъландырывчу программаланы юрютювчюсюню, Россияны 
Президентини ва Пачалыкъ Думаны депутатларын сайлав  комиссияны 
штабыны председатели. Дагъыстанны  жагьиллерини ишлерине къа-
райгъан,  Маданият, Табиат ва экология министерликлени, Магьачкъа-
ла шагьарны билим берив управлениесини гьюрметлев грамоталары, 
дипломлары ва баракалла кагъызлары булан савгъатлангъан.

Асил инсан

муаллимни касбусун танглагъаны да не-
гьакъ тюгюлдюр.

Муаллимни абуру булан байлавлу масъ-
алагъа къайтгъанда, олар гьаваларда сар-
къымай, гьарибиз йимик гьар гюнлюк 
азыкъны гьакъында ойлаша. Педагогланы 
бугюнгю алапалары эбе-хырлы яшавну 
къурмагъа имканлыкъ бермей. Жагьиллер 
оьр охув ожакълагъа тюшегенде шо янла-
рын гьисапгъа алып, чегип амалгъа геле 
туруп башгъа касбуланы сайлайлар. Гьат-
та педагогну дипломун алгъанлар да сонг 
деллекханалагъа, гёзелликни салонлары-
на ишлеме баралар – акъчасы да яхшы, юз 
тюрлю кагъызланы да толтурма тюшмей. 
Такрарлай бусам да, бирдагъы керен ай-
тайым – муаллимлик янгыз касбу тюгюл, 
шо инсанны яшав къайдасы, кюю. Шо сен-
ден ишинге даим теренден чомулмакъны 
талап эте. Тёбе аракъ кагъызланы артын-
дан бир-бирде оьзлер яшлар да гёрюнмей 
къала буса да, герти педагог охувчуларына 
билимлер де берме, тарбиялама да кюй 
таба.

Зарема Шигьбабаевна булан лакъыр 
этмеге тынч, ол гьар-бир мюгьлетде ти-
йишли, ёрукълу сёз табып болагъаны гьис 
этиле. Аслусу буса, Зарема нени гьакъында 
хабарлайгъанын бек яхшы биле. Биз ону 
булан сёйлеп тургъан чакъы заман каби-
нетини эшиклери бир нече керен ачылды, 
яшлар муаллимини уьстюне гьар тюрлю 
масъалалары булан геле. Уьстевюне, Заре-
маны бир бошамай телефону да зенг ура, 
школада оьтгерилеген бир-бир чараларда 
завучну ортакъчылыгъы болмаса бир де 
ярамай.

 Ол бизге янгы школада тарбиялав 
ишлер нечик юрюлегенни гьакъында 
маълумат бере:

– Гьали мен Гь.Цадасаны атындагъы тил 
ва адабият институтну аспиранты гьи-
сапда халкъ фольклордагъы адатлар булан 
байлавлу поэзияны гьакъында диссерта-
цияны язып тураман. Неге мен шо теманы 
агьамиятлы деп гьисап этемен? Неге тю-
гюл, фольклорну инг алдын мердешлени 
сакъланыву булан байлайман, педагогика-
да буса, шолар дагъы бир ерде де тарыкъ 
тюгюл йимик  бек агьамиятлы. Шону булан 
бирге мен янгы билим берив къайдаланы 
якълайман ва шоланы кёмеги булан дагъы 
да яхшы натижалагъа етишме болагъаны-
на шекленмеймен.

Тарбиялавну аслу талабы – яшланы 
башларында тарыкъсыз ойлагъа ер къал-
магъа ярамай. Мени атам айта бола эди, 
эгер де биз яшны башына пайдалы ва рагь-
мулу затланы гийирип болмасакъ, шону 
ерин адатлы гьалда зараллы, тозувчу ойлар 
гелип елей. Муна шо саялы мен ата-ана-
лагъа чакъырыв этемен – яшлагъа бош 
заманны къоймагъыз. Олар спорт секция-
лагъа язылсын, музыка школагъа юрюсюн, 
тикме тигив ва оьзге кружоклагъа къур-
шалсын, саякъ итлер ва мишиклер учун 
турма ерлер онгарсын ва шолай кёп оьзге 
пайдалы ишлеге урунмагъа ярай.

Гьали генг кюйде къоллана гелеген къо-
шум билим беривню де якъчысыман. Би-
зин яшланы пагьмусу ёкъ тюгюл, олагъа 
яшавда оьзлени ерин тапма, хыйлы кас-
буланы арасындан оьзюню ишин танглама 
имканлыкълар яратмагъа герек. Мен шко-
лада 2003-нчю йылдан тутуп загьмат тёге-
мен ва шо йылланы ичинде школада билим 

беривню ва тарбиялавну бир-биринден 
айырма ярамайгъанына мекенли тюшюн-
генмен. Яшланы гьар тюрлю къужурлу ча-
ралар булан иштагьландырып, яхшы нати-
жалагъа етишме бажарыла ва агьлюлери 
булан бирге чалышывда олардан жамият-
ны пайдалы адамын оьсдюрмеге бола.

Оьзю бош заманын нечик оьтгереге-
нини гьакъында хабарлай туруп, Зарема 
 Гьасанбекова  шогъар бир де заманы къал-
майгъанына мюкюрлюк эте. Уьч яшы бар. 
Уллулары–уланлар, гьали студентлер. Къы-
зы 9-нчу класда охуй. Сонгу ва къаттыгюн-
лер билим берив центрда ишлей, уьстевю-
не,  Москва, Тюмен ва Хабаровск крайда 
турагъанлар булан Интернетден таба лез-
ги тилден дарсланы юрюте. Ана тилни ха-
бары арагъа чыкъгъан сонг къоша: 

– Республикадагъы ана тиллени уьй-
ренив булангъы гьал талчыкъдырмайлы 
болмай. Гьали кёбюсю билим берив ида-
раларда ана тиллени дарслары къысгъар-
тылып юрюле. Шо буса тилни тас этивге 
элтеген ёлланы бириси. Буса да гьалиги 

наслу къайсы адамны да ич кюрчюсюн, 
дюньясын ясайгъан тилине, мердешле-
рине арт бермей сакълап болар дегенге 
умут этемен. Шо якъдан пачалыкъ да ана 
тиллеге бакъгъан якъдагъы политикасын 
алышдырмаса ярамай.

Биз дагъы да хыйлы затланы гьакъында 
хабарладыкъ. Ону сайлав комиссиядагъы 
ишин де, Каспий флотилияны школасы-
на этген кёмегин де эсге алдыкъ, яшланы 
да, оланы ата-аналарын да унутмадыкъ…
Ахырда Зарема Шигьбабаевна: «Муаллим 
деген сёз оьктем кюйде чалынгъанны сюе-
мен! Шо бары да якъдан дурус болажакъ!»– 
деп бизин лакъырыбызны жамын чыгъар-
ды.

Сульгият Булгаева

Асил инсан

Украинада хас асгер гьаракат башлангъандокъ, дав агьвалатлар юрю-
леген ерлерде медицина къуллукъчулар да  уллу гьажатлыкъ тувулун-
гъан эди. Авлакъ госпиталлардагъы врачланы, медсестраланы бугюнгю 
иши эпсиз къыйын, къоркъунчлу ва федерал телеканалланы сюжет-
лерине сийрек тюше. Тек яралангъан асгерчилени яшаву кёбюсю гезик 
оланы касбу бажарывлугъундан, тувра борчларына янашывундан гьасил 
бола. Шо якъдан медицина къуллукъчуланы ишине сёз тапма къыйын.

Эркъардашыны 
яннавурунда
болмакъ учун...

Шолай тавакаллы адамланы арасында 
дагъыстанлылар да бар. Фельдшер Мар-
жанат Шейхова хас асгер гьаракатгъа 
уьюнде эки къызын ва 5-нчи класда охуй-
гъан уланын да къоюп, гёнгюллю кюйде 
къуршалгъан. Ол хыйлы йыллар «Скорый 
помощда» ва Буйнакск шагьар азарханада 
ишлей туруп бай сынав топлагъан. Амма 
давлар-явлар юрюлеген ерлерде гёргени-
не парахат яшавунда топлангъаны булан 
алданокъ гьазирленмеге бажарылмай эди.

Маржанат Буйнакск районну Тёбен 
Жюнгютей юртунда тувгъан. Школаны 
битдирген сонг, Буйнакскидеги медучили-
щени фельдшер бёлюгюне охума тюшген 
ва 1998-нчи йылда уьстюнлю кюйде та-
мамлап , сыйлы касбусунда биринчи абат-
ларын алмагъа башлагъан.

Неге Оборона министерлик булан 
дыгъар байлагъан? Къыйынлы яшав шарт-
лагъа тарыгъанлыкъ да себеп болма ярай. 
Бираз алда Маржанатны эри юрек аврувдан 
оьлген. Ол къолунда уьч торайып битмеген 
яшлары булан къалгъан, лап гиччисине 11 
йыл бола. Тек огъар шолай къараргъа гел-
мек учун бирдагъы бир себеп бар эди. Мар-
жанатны эркъардашы да Украинадагъы 
хас асгер гьаракатда ортакъчылыкъ эте. 

– Ойлашдым, балики, мени кёмегим 
биревню сама яшавун къутгъарар, – дей 
ол. – Мени дуаларым буса, эркъардашыма 
эсен-аман уьюне къайтма имканлыкъ бе-
режегине умут этемен.

Озокъда, Украинадагъы бизин асгерчи-
леге къошулмакъ деген къарар къыйынлы 
кюйде буса да, бары да якъдан ойлашылып 
къабул этилди. Яшлар башлап анасын йи-
берме сюймеген, тек ону мекенли токъта-
шгъанлыгъын гёрюп, гьали якълайлар. 
Чакъ-чакъда зенг этелер, смс-лер бакъды-
ралар.

– Уьйден гелеген якълавну, шо янгыз 
дос-къардашым тюгюл, къурдашларым, 
алдагъы иш ёлдашларым, бизин учун уллу 
агьамиятлыгъы бар. Къаркъарабыз бек 
къавшалагъандан къайры, заманда бир 
терен, пашман ойлагъа да дёнюп талабыз. 
Асгерчилени бизин госпитальгъа гьар 
тюрлю гьалларда етишдирелер, башына, 
къурсагъына гюлле булан авур яралан-
гъанлагъа инг алдын алгъасавлу кёмек 
этмеге къарайбыз. Бизин аслу борчубуз – 

яралангъан адамны гьалын тез къолайгъа 
къайтармакъ, ону хыйлы къан тас этсе де, 
оьлюмден къутгъармакъ. Шо бек жаваплы, 
гьалынгны битдиреген иш. Уьйдегилер бу-
лан гьакълашыв буса, таза гьаваны юта-
гъан йимик болуп токътай.

– Маржанат Апендиевна, сизин ондагъы 
биринчи гюнюгюз нечик оьтдю?

– Мен бир тамаша уллу гьалекленивню 
гьис эте эдим. Мунда бир мюгьлетге де 
тергевсюз, гьайсыз болмагъа ярамай. Биз-
де не йимик къаравулланмагъан гьаллагъа 
гьазирлик болсун учун, офицерлер бизин 
иш этип къоркъута эди. Ерли адамлар бу-
лан бир байлавлукъ да болма тюшмей деп 
алданокъ бувара эди. Шагьаргъа да асгер 
опуракъ булан чыкъмагъа ярамай эди.

– Гьали алышынгъан зат бармы?
– Нечакъы къыйын буса да уьйренчикли 

болуп битдим.
Фельдшер Шейхова оьзюню борчлары-

на намуслу кюйде янаша, командирлери де 
шону эс этмей тюгюл, тийишли къыймат 
берме унутмайлар. Бираз алларда огъар 
госпитальни начальнигини атындан бара-
калла билдирилди. Шо сююнчлю хабарны 
ол яшларына ва къардашларына тез етиш-
дирмекни гьайын этген.

– Биз Маржанатыбызны тавакаллыгъы-
на бир де шекленмей эдик, –дей Буйнакск 
шагьар азархананы баш врачыны борчла-
рын заманлыкъгъа кютеген Гюляйбат  
Гьасанова. – Ол бизде, «Скорый помощда» 
ишлей туруп бай сынав топлады, гьали шо 
огъар къайсы четим гьаллардан да оьтме-
ге, тюз къарарлагъа гелмеге кёмек эте.

Озокъда, Маржанат Апендиевна уьюне 
шексиз кюйде къайтажакъ. Яшлары буса 
йылнамада анасы булангъы ёлугъувгъа 
етишме къалгъан гюнлени белгилей.

Гьазирлеген Алав Алиев

Хас асгер гьаракат

 –Уьюгюзге яхшылыкъ, апайым. Мен 
сизин гёрмегенли не гьалдасыз, нечиксиз? 
Апай, сизин хырданыма ерли етишгенче 
сагъынып гелгенмен.

–Гьейлер, гьейлер. Дагъы не экен? Ал-
лагьисен болсун, дюньяланы уьстюнде 
сама бармысан? О замандан, бу замангъа 
ерли апайынгны гёзюн-къашын да уну-
туп битгенсендир. Гел гьали, тёр янгъа 
чыкъ.  

–Воллагь апай. Бу гезикге айып этмей 
къоюгъуз. Бирбир ишлерибиз багьана бо-
луп, яныгъызгъа гелме чола етишмей тура 
эди. Авзугъуздан бал тамдырып этеген 
лакъырыгъызгъа гьасиретлигим артгъан. 
Апай, гьар гезик мен пелен адатны гьа-
къында хабарлагъыз деп турмайым. Гьали 
сиз не гьакъда лакъыр юрютме сюегени-
гизни айтыгъыз. Айрокъда янгы къурул-
гъан жагьил ожакълагъа не йимик ёравла-
рыгъыз бар экен?

«Къыз тувса, 
уьй бузгъан дей 
эдилер»

–Буса сен югенлерингни магъа берме 
турасан. Воллагь олагъа хыйлы насигьатым 
бар эди. Мисал учун, жагьиллер нарыста 
тувгъанда, огъар байлавлу нечик адатла-
ны кютме герекни билмей. Гьай, огъар ат 
береген, бешикге салагъан, дагъы да баш-
гъа къайдаланы гьакъында лакъыр этсек, 
пайдалы болур бугъай. Динни алсакъ да, 
яшгъа авур къатынгишиге, анагъа айрыча 
гьюрмет этиле. Онда айтылагъангъа гёре, 
бырынгъыда бир яшгъа токътагъан къа-
тын къайырчакъ топуракъда ассиленип, 
юрюп бир ерге бара болгъан. Бир вакъти, 
къайдан буса да бир якъдан ону алдына ат 
гелип токътагъан деп айта. Тюелени, ат-
ланы Аллагьутаала яшгъа авур къатынлар 
учун яратгъан деп эсгерелер. Гьалиден эсе, 
алда яш тувагъанлыкъгъа кёп уллу тергев 
этиле эди деп эсиме геле. 

Алда, мени жагьил заманларымда, боль-
ницалагъа барагъанлар да ёкъ эди. Эмчи 
къатынланы кёмеги булан уьйлеринде 
къутула эдилер. Шо вакъти уьйлени эшик-
терезелерин сырып бегите эдилер. Алда-
гъылар айтагъангъа гёре, шо аралыкъда 
анагъа да, тувагъан нарыстагъа да зарал 
гелтирме болагъан, дев йимик уллу къар-
къаралы, башы-чачы да яйылгъан къатын 
меселдеги бирев гирме бола дей эдилер. 
Тек ол адамланы гёзюне гёрюнмей эди да-
гъы. Нечик де, бар ерни ябып, ананы да, 
янгы тувагъан баланы да къоруй эдилер. 
Сонг, мисал учун, улан тувса, бисмиллагь 
да этип, ону гиннигин гесегенде, Магь-
аммат пайхаммарыбыз (а.с) йимик сыйлы 
болсун дей эдилер. Эгер къызъяш буса, 
Пайхаммарыбызны(а.с.) къызы Патимат 
йимик нюрлю, асил болсун деп алгъышлар 
эте эдилер. 

Айрокъда улан тувса, кёп уллу гьара-
сат иш бола эди. Шо гьакъда инг башлап 
къайнанасына, артда буса оьзге дос-къар-
дашына билдире эдилер. Къайнана торуну 
тувгъанча алданокъ ону чырмама юкъкъа 
ювургъан, къуннакълама шаршавлар, гич-
чи гёлеклер, бешик алып онгара эди. Ана 
болгъан къатынны айрыча ашата эди. 
Огъар экмек булан таза бал ва юзюм бере 
эдилер. Сонг да, дос-къардаш яшны ата-
сыны башындагъы бёркюн чечип ала эди-
лер. Артда ол бёркюн олардан акъча берип 
къайтара эди. 

Сонг дагъы да, улан тувса, уьй тола деп 
айта эдилер. Эгер къыз буса, уьй бузагъан 
дей эдилер. Неге тюгюл, къызъяшлар ата-
сыны уьюнден чыгъып, эрге гетип къала 
чы. Шо саялы айтыла эди. Яшны ата-ана-
сын оьмюрлю этип къутламагъа авул-хон-
шу, дос-къардаш бара эди. Нарыста тувуп, 
бир жумадан сонг буса, огъар ат да къоюп, 
бешикге сала эдилер. Огъар нечик ат къо-
яйыкъ деп савлай уьягьлюсю жыйылып 
ойлаша эдилер. Аслу гьалда атны уллана-
сы танглай эди. Тухумну ичиндеги уллу-
сундан бири нарыстаны къолуна да алып, 
къулагъына оьзлер къоягъан атны да ай-
тып, атынг булан абурлу-сыйлы, насипли,  
оьмюрлю болгъур деп алгъыш эте эди. 
Огъар кёп йылланы узагъына асил кюйде 
яшап гечинген адамыны атын къоя эди. 

Яшны бешикге салагъан гюн янгыз къа-
тынгишилер ортакъчылыкъ эте эди. Ону 
бешикге ятдыргъанча, гиччи хадирагъа 
ун да алып, тёшегини тюбюне сала эди-
лер. Ону маънасын айтсам, огъар чачла-
рынг унну йимик акъ болуп, уллу чагъынга 
етишгенче яшагъыр деп алгъыш эте эди-
лер. 

Яш торайгъанча, ону тарбиялавда атасы 
къошулмай эди. Ондан къайры да, аталыкъ 
гьислерин гёрсетмек гери урула эди. Ятла-
ны янында анасына да яшгъа ушанагъан-
лыкъны эдепсизликге гьисаплай эдилер. 
Гьалигилени чи шо адатлар къулагъыны 
тешигине де гирмей бугъай. Айрокъда 
жагьил аналар атасы бар-ёкъ деп де къа-
рамай, ондан утанып да билмей. Сонг да,  
гьали бир тайпалар нече тюрлю онгма-
гъан, бизге къыйышмайгъан атланы да бе-
рип къоя. Шону кёп ойлашып къоймагъа 
герек. Неге тюгюл, ат яшны къысматына, 
яшавуна бек таъсир эте. 

Уланъяшгъа гележекде сен ожакъны 
бийи болажакъсан деп тарбия бере эдилер. 
Къызъяшны буса илиякълы, тынглавлу, 
эдепли этип оьсдюре эдилер. 

Дагъы да эсгерсем, нарыста тувуп, йи-
гирма гюнден сонг яшны да кириндирип, 
анасы да киринип, къыркъ тёгюп чайына 
эди. Шолай къыркъы чыкъгъанда да ки-
ринелер, янгыдан къыркъ да тёге. Къыркъ 
тёге деген не экенни, ону маънасын да анг-
латайым. Къолларын тийдирмей, ашкъа-
шыкъ булан къыркъ керен сув алып, гьар 

Апайны насигьатлары

къашыкъгъа шончакъы тирет къулгьуну 
охуп, таза хадирагъа тёкме тюше. Анагъа 
да, балагъа да айрыча охула. Сонг шону 
уьстюне къаркъарасын чайма болар ча-
къы бираз сув къошма тарыкъ. Дагъы да 
къыркъы чыкъгъанда, яшны башындагъы 
ананы къурсагъында турагъанда оьсген 
тюкню юлюп, шо нече грам гелегенни гьи-
саплай эди. Мисал учун, яшны башында-
гъы тюк 2 грам тарта буса, 2 грам алтын-
ны багьасын токъташдыра эди. Шогъар 
чыгъагъан харжгъа кампет яда печенье 
алып, бисмиллагь да айтып, яшны башын-
дан уьч керен айландырып, алгъышлар да 
этип, садагъы оьлеше эди. Гьалиги заманда 
шолай янларын эсгерегенлени де гёрме-
генмен. Гьар этеген ишни кёп уллу маъна-
сы бар. 

Ондан къайры да, анагъа авлетини 
къыркъы чыкъгъанча енгил кюйде ай-
ланма ярамай эди. Олай да, 40 гюн гетмей 
туруп, ясгъа бармагъа да яратмай эди. Яш-
гъа, оьзюне къыркъ тюше деп айта эди. 
Гьасили, яш шондан сонг йылап, инжитме 
башлай эди. Ана да авруп къалагъан гезик-
лер бола эди. Сонг да, къыркъы чыкъма-
гъан яшны гьар кимни къолуна берип 
айланмакъ гери урула эди. Неге десенг, 
нарыста гюнесув йимик таза инсан. Огъар 
тез гёз де тие, айланадагъы яманлыкълар 
да къабуна. Яшгъа гёз тиймесин, ассилен-
месин деп гьайва терекни бутагъындан 
гиччи яркъычны алып, шону чюпюрекни 
ичине чырмап, ич гёлегине тиге эди. Гьай-
ва терекни яркъычы Къурбан гюн эртенги 
байрам намазгъа чакъырагъан аралыкъда 
алына эди. 

Олай да, эгер нарыстаны къыркъы 
чыкъ гъанча маркачадан сонг, къыргъа 
алып барма тюшсе, ону бурнуна къара 
къурумну сюртюп, тёшюне де гиччи гесек 
экмекни сала эди. Шо гиччинев яш учунуп 
аврумасын, къоркъуп силкинмесин деп 
этиле эди. Сонг дагъы да, унутгъанча ай-
тайым, яшгъа токътагъан къатынгишини 
уьйде янгыз къоймагъа ярамай деп айта 
бола эдилер. Неге тюгюл, шо вакътисинде 
огъар шайтан-жин къабунмагъа гьасирет 
бола дейлер. 

Олай да, мисал учун, нарыста янгыз бир 
уьйде юхлай буса, шону ястыгъыны тю-
бюне бичакъ яда къайчы салына эди. Олар 

шо вакътисинде кёп тюшлер гёрюп къор-
къуна. Дагъы да, оланы янына яманланы, 
ачувлуланы ругьлары гелме бола дей. Шо 
савутлар нарыстаны къоруй деп айта эди 
уллатам. 

–Апай, бугюн нарыстаны, ананы гьа-
къында сёз юрюлген сонг, мисал учун, яш 
тувгъанда, янгы ана учун да не йимик аш 
этилине эди? Шо гьакъда да айтсагъыз.

Гьюрбеч булан кюреге тахана 

–Дурус айтасан. Шону эсгерсем пайдасы 
тиер. Гьюрбечни де ярашдырып, къуру-
гъан, къакъ кюрегеден тахана этиле эди. 
Бир башлап гьюрбечни онгарайыкъ. Бир-
бирине къошма тарыкълы ашамлыкъла-
ны гёз гьисап булан къоллай эдик дагъы. 
Каманы яда саримайны алабыз. Нечик ай-
тайым, мисал учун, бир пачка кама буса, 
шогъар яхшы толтуруп, бир ашкъашыкъ 
гьюрбеч къошула. Майны яллайгъан печ-
ге салып иритип тайдырасыз. Вёрегиз, 
къайнар этип къоймагъыз. Шо майгъа бир 
ашкъашыкъ гьюрбечни къошуп, булгъап 
бирикдиресиз. Сонг къайнагъан сувгъа 
шекер тёгюп, иритип бал сув этесиз. Бир 
стакан сув буса, шону яртысына етише 
туруп шекер къошма ярай. Шо бал сувну 
сувума къойма тюше. Сонг шону май бу-
лан ярашдырылгъан гьюрбечни уьстюне 
тёгюп, яхшы кюйде булгъап барышдыра-
сыз.

Артда кюреге тахана этмеге урунасыз. 
Къуругъан кюрегени алып, тазалап, жувуп, 
къазангъа сув да тёгюп, шону бишмеге са-
ласыз. Кюреге бишгенде, чыгъарып, ону 
янчып, къайтара къазангъа ташлайсыз. 
Къазанны ичиндеги кюрегени сувуна гёре, 
огъар будай ун булгъап, ону каш йимик 
болуп бишгенче къоясыз. Унда тююнлер 
болмасын учун, ону сувукъ сувну ичинде 
булгъап, сонг кюреге къазангъа тёксегиз 
яхшы. Шолай этсегиз, арив болур. Артда 
шо кюреге тахананы терен бошгъаплагъа 
чыгъарып, ортасын ойтан этип, ярашды-
рылгъан гьюрбечни тёгюп ашайсыз. Гьюр-
беч булан кюреге тахана савлугъуна да, сют 
ичеген яш учун да бек пайдалы аш. Тепси-
гизге берекет берсин.  

М. Ю. Моллакаев (MagHazar) этген сурат
Кагъыз, карандаш. 21 х 30см



25

3 / 2024



26

Дагъыстанлы къатын

Пелен врач, пеленче доктор деп айтгъан булан 
бары иш тюзелипонгуп къалмай. Оланы арасында 
да нече тюрлюсю барны билмейгенлер ёкъдур. Амма 
мен сизин Бабаюрт районну Хамаматюртунда ти-
зив ожакъ дан, белгили тухумдан чыкъгъан, асил 
къылыкълары, англаву булангъы, оьз ишине намуслу 
ва жаваплы кюйде янашагъан, кёплени разилигин 
къазангъан врач булан таныш этмеге сюемен. Ханум 
Инивовна Алимханова (Шайыбова) Бабаюрт районну 
Хамаматюртунда белгили Инив ва Умханым Алим-
хановланы ожагъында тувгъан. Бугюнлерде буса Ба-
баюрт район больницаны инфекция бёлюгюню заве-
дующийи болуп ишлеп тура. 

– Балики, сиз Алимхановлар деп 
эшитгенсиздир. Мени уллатамны иниси, 
гюнагьларындан Аллагь гечсин, Исмайыл 
Алимханов «Ленин ёлу» газетде баш редак-
тор болуп ишледи. Уллатам Рашитхан дав-
да къалгъан, уьч де агъа-иниси: Исмайыл, 
Рашитбек, Исакъ элине къайтгъан. Ис-
майыл чы 90 йыллар да яшады. Ону къаты-
ны гечингенде мен студентка эдим. Оларда 
тура эдим. Исмайылны Валентина деп бир 
къызы бар. Ол Москвада охуйгъанда бел-
гили орус язывчу Михаил Шолоховну ула-
ны булан таныш болуп, огъар эрге баргъан 
эди. Оланы 1 уланы да бар, ондан да 2 улан 
тувду. Алда олар Ростовда яшай эди, шон-
дагъы университетде дарслар бере эди. 
Артда къайнатасы, къайнанасы оьлгенде 
Вешёнская станциягъа гёчдюлер.

– Ханум Инивовна, адатлы соравубуз 
булан башлама сюемен. Врачны касбусун 
танглагъаныгъызгъа не зат багьана болду? 
Ким таъсир этди?

– Мени анам Умханым акушерка эди. 
Ол белгили Къазанбиевлени тухумундан 
чыкъгъан. Нариман Къазанбиев анамны 
зукъариси эди. Атам Инив Алимханов Да-
гъыстанны ва Россияны ат къазангъан 
ветеринары эди. Барысыны да гюнагьла-
рындан Аллагь гечсин. Къарагъанда, ма-
гъа олар таъсир этген. Мамам уьйде акъ 
халатын жувуп, сонг ишге алып барагъан-
ны  ушата эдим. Ондан къайры да, анамны 
къызардашыны бириси–педиатр, бирда-
гъысы–акушер-гинеколог. 

– Сизин биринчи аврувну къабул этген 
гюн эсигиздеми?

– Мен мединститутдан сонг яшлар та-
багъан бёлюкде неонотолог болуп 4 йыл 
чалышдым. Шо йыллар инфекция къабу-
нуп, ичеклери авруйгъан яшлар кёп эди. 
Шо саялы бизин баш врачыбыз тилеп, 
инфекционист болуп шу мени бёлюгюме 
чыкъма тюшдю. Озокъда, янгы касбума 
гёре билимлеримни де камиллешдирдим. 

«Яшланы
     гележегине
             ичимбуша»

Савлукъ

2000-нчи йылдан тутуп уллулагъа да, гич-
чилеге де къарайман. Шо заман Дербентде 
асгер къуллугъун кютеген бир солдатны 
иссилиги булан гелтирди. Бизге о вакъти-
лер конго-крымский къыздырмабеззек 
аврув бар, шогъар агьамият бермеге ге-
рекни  гькъында буйрукъ гелген эди. Мен 
шо асгер къуллукъчу шондан авруйгъангъа 
шеклендим. Бу аврув къасарткъылар ха-
пгъанда бола. Шо да бек къоркъунчлу ав-
рувланы бири деп санала. Укол этсенг, шо 
еринден къан чыгъып, агъылма башлай, 
(кровотечение) токътатып болмайсан. О 
уланны гьар ери гёгерип къалгъан эди. Ону 
аврувун багъып, сав этдик. 

– Сиз мунда чалышагъаныгъыз шайлы 
йыллар бола. Шо мезгилни ичинде не йи-
мик югъагъан аврувлар кёп ёлугъа? 

– Бизин Бабаюрт районда 22 тав рай-
онну гёчювюл гьайванчылыкъ булан до-
ланагъанлагъа гёрсетилген къотан ерлер 
бар. Тлярата, Ботлих, Цумада, Рутул ва оьзге 
районлар. Оланы жамиятына къошула ту-
руп, бизин ерли къумукъланы санавундан 
артда къалмайдыр десек де ярай. Гьасили, 
умуми алгъанда, районубузну халкъы 100 
минг адамгъа етишедир. Шо къотанлардан 
да бизге геле. Оланы участка больницала-
ры бар буса да, тек инфекция аврувланы 
бёлюгю янгыз бизин район больницада 
бар. Аслу гьалда ичеклеге инфекция югъуп 
гелегенлер кёп бола. Сонг ОРВИ, грипп ва 
оьзге тез яйылагъан аврувлар. Ковидни за-
манларында кёп адам авруду.

– Шо ичек аврувлар аслу гьалда неден 
бола? Негер агьамият бермеге герек? 

– Кёбюсю наслыкъдан бола. Къолларын 
жувмай, ону-муну ашаса, тазалыкъгъа 
тергев этмесе бола. ОРВИ гьавадан, тыныш 
алагъанда силегейлерден югъа. Югъагъан 
аврувланы гьакъында хабар чыкъгъан-
дан сонг, бир мен ушатмайгъан, ичим-
бушагъан масъаланы эсгермеге сюемен. 
Яшланы гележегине алданокъ къыйнала-
ман. Неге десегиз, олагъа яш ата-аналар, 
айрокъда чырмалып юрюйгенлер чечек 
яздырма (прививка) сюймейлер. Нарыста 
тувгъандокъ, кёкюрек аврувгъа къаршы 
чечек этдирмеге гёрсетиле. Шону да къут-
гъарагъанлар бар. Сонг 3 ай битгенде яман 

югъагъан инакъ, къызамукъ, тамакъ, 
инг де къоркъунчлуларындан бири по-
лиолиемит аврувлагъа прививкалар эт-
меге тийишли. Шу иттилеше барагъан 
масъалагъа маъна бермеге сюймейлер. 
Гиччи яшлар гележекде кёп авружагъы-
на къыйналаман. Гьалиги жагьиллени 
англама къыйын. Айта турсакъ да, къула-
гъына гийирмеге хыялы ёкъ.

– Мен школада охуйгъанда, Совет Со-
юзну заманында фельдшерибиз биревден 
де ихтияр алмай, гелип школагъада бир 
ягъадан барыбызгъа да чечек язып гете 
эди. Неден этегенин де билмей къала эдик. 
Шо прививкалар савлугъуна зиян этмеге 
боламы? Неге мунчакъы адамлар шондан 
уьркюп къалгъан?

– Эгер де яшны савлугъу бар буса, ис-
силиги де ёкъ буса, бир зарал да болмай. 
Шондан яшлагъа хыйлы кёмек бола. Геле-
жекде яшлар шо мен эсгерген югъагъан 
аврувлардан къаркъарасыны савлугъун 
сакъламагъа, алдын алмагъа болажакъ. 
Сонг да, полиомиелит дегени къоркъунч-
ларындан бири деп гьисаплана. Шондан 
яшны къаркъарасы перч алмагъа, къолу-
буту ишлемей къалмагъа бола. Прививка 
этдиргенче гиччипавланы савлугъун ме-
кенли кюйде тергемеге тийишли. Мисал 
учун, къаркъарасыны иссилиги гётерил-
ген буса, шо гьалдагъы яшгъа прививка 
этдирмеге бирдокъ да ярамай. Тезде бир 
яшгъа иссилигине де къарамай, поли-
омиелитден къаршы авзуна дарманны 
тамчыларын тамыздыргъанлар. Сонг 
шо терсейип гетген буса ярай, шо яшгъа 
паралич уруп, юрюмейген этген. Яшла-
ны бирлери акъсакълап, аягъын тартып 
юрюйген болуп къала. Биревню анасы 
яшым аягъын сюйреп абат ала деп ана-
лизлерин бере. Шо анализлер авлети по-
лиомиелитден авруйгъанны гёрсете. О 
учун бир башлап яшланы савлугъун тер-
геп, сонг прививканы этдирмеге герек. 

– Сиз халкъ арада шо масъалагъа бай-
лавлу англатыв ишлер юрютемисиз?

– Озокъда, бизин алдыбызгъа гелеген, 
мунда ятагъан адамлагъа гьаман сайын 
айта турабыз. Гьали чи артдагъы йыл-
ларда бармагъанман, амма шо гьакъда 

макъалалар язып газетлеге беремен. Те-
леграм каналыбызгъа да вакцинаны гьа-
къында язып салабыз. Бувма ётели булан 
яшларын алып гелегенлер бар. Ярым йыл 
яшлар ётгюре, бувулуп къалагъан гезикле-
ри бола. О бек яман зат. Аналарына неге 
сиз шо аврувгъа къаршы яшыгъызгъа че-
чек этдирмейсиз деймен. Ярамай, донгузну 
башмайларындан этилген шо вакцина деп 
жавап берелер. Биз бусурманларбыз деп, 
парахат болалар. О авлетлери инжинеге-
нин ойлашмайлар.

– Нечакъы сиз халкъгъа англатма къа-
расагъыз да пайда ёкъгъа ошай? 

–Тюзю, бирлери англай, биревлер 
 англамагъа хыялы да ёкъ. Магъа сизин 
яшларыгъызгъа этдиргенмисиз деп со-
райлар. Яшларыма да, торунларыма да 
этдиргенмен деп гертилигин айтаман. 
Сув чечек (ветрянка), къызылча (красну-
ха) нече тюрлю югъагъан аврувлар бар. 
Шоланы арасында паротит деп бар, алда 
огъар свинка деп айтып гелген, шолай та-
нывлу. Къулакътюпдеги безлери шишип 
авруй, шону югъагъандан къайры, ай-
рокъда уланъяшлагъа заралы бек тийме 
бола. Шондан авруйгъан яшлар гележекде 
авлетсиз къалмагъа имканлы. 

Дагъы да гьайванланы этинден, сютюн-
ден гелеген бруцеллёз деген аврув бар. 
Шо яшгъа токътагъан къатынгъа юкъса, 
нарыста гетмеге бола, шондан къоллары, 
бутлары авруй. Узакълангъан аврувгъа ай-
ланып да къала. Къанындан югъагъан ге-
патит аврувну тюрлю тайпалары да ёлугъа. 
Шолар да айрокъда адамны бавуруна бек 
яман таъсир эте.

– Врачларда, медицина къуллукъчулар-
да не йимик хасиятлар болмагъа герек?

–Шу ковидни заманында мен дагъыдан 
да бек сабурлукъ, чыдамлыкъ болмагъа та-
рыкъны англадым. Шо заманлар чы кимге 
де къыйын эди. Озокъда, тийишли били-
минг де, англавларынг да болмаса ярамай-
гъанны барыбыз да билебиз. Сонг ишинг-
ни, адамланы сюймеге, олагъа гьюрмет 
этип янашмагъа герек. Бир-биревню 
 англама тарыкъ бола. Эришивлю гьалла-
гъа тюшмей, илиякълы сёйлеп ёлгъа сал-
ма герек.

Савлукъ

– Авлетлеригизни арасында сизин ёлу-
гъузну тутгъанлар ёкъму?

– Мени 1 къызым да, 1 уланым да бар. 
Нечакъы мен сюйсем де, оланы бириси де 
мени ёлумну сайламады. Мени касбумну 
къызардашымны, эркъардашымны ав-
летлери танглагъан. Къызым Жамиля ва 
уланым Наби–экономистлер. Къызым агь-
люсю булан Каспийскиде яшай. Уланым да 
агьлюсю булан Москвада, онда ЖКХ-да иш-
лей. Агьлюмден къайры, янымда бирев де 
ёкъ.

– Уьягьлюгюз булан нечик таныш бол-
дугъуз?

– Биз яш чагъыбызда бир-бирибиз-
ни таный эдик. Неге тюгюл, бизин атала-
рыбыз ювукълар эди. Оланы да, бизин де 
уьягьлюлерибиз бир-биревге къатнап, та-
тывлукъда яшай эдик. Уьягьлюм Новочер-
каскиде политехника институтну битдир-
ген. Гьасили, бизин аталарыбыз къошду. О 
заманлар ата-анагъа тынглай эдик. Олагъа 
къаршы сёз айтмай эдик. Уллулар айтгъан 
бар эди, айтмагъан ёкъ эди.

Гьали алдагъылар йимик уллулагъа къу-
лакъасагъанлар кёп аз демеге ярай.

Тюзю, бизге, бары халкъгъа дегенлей, 
инг алдын Украинадагъы давлар токътап, 
уланларыбыз-къызларыбыз эсен-аман 
уьйлерине къайтгъаны тарыкъ эди. Дю-
ньялагъа парахатлыкъ, татывлукъ тюшсе, 
яшавну къалгъан масъалаларына бир амал 
болур бугъай. Шо сююнчлю гюнлени гёр-
меге бизге насип болсун.

Паху Гьайбуллаева

Биз ювукъ арада
уьстюнлюк
къазанажагъыбызгъа
бек инанаман!

Муслимат
Магьамматова

–  Бугюн-тангала дегенлей , Донбасгъа 
бирдагъы  «КАМАЗ-ны»  бакъдырма гьа-
зирлеп турабыз. Бары да жыйылгъан ча-
къы малланы умуми авурлугъу 20 тоннадан 
кем болмагъа тюшмей. Шо ва оьзге  къурум 
масъалалагъа «Бирлик ва азатлыкъ» деген 
жамият советни башчысы  Магьаммат 
Къурамагьамматов жавап бере.   Жыйгъан  
чакъы  кёмегибизни  къаршытурувну лап 
ал сыдыраларына, окоплагъа  ерли етиш-
диребиз яда душманны атышывларындан  
зараллангъан  Херсон, Луганск, Донецк, За-
порожск областланы халкъына оьлешебиз. 
Бизин  гьаракатчыларыбызны  арасындан  
Ума Аскерханованы атын айрыча эсгерме-
ге сюемен.  Ол давлар-явлар юрюлеген ер-
лерде17 керен болгъан.

– Бизин адамлар уллу сюювю ва гьай 
этивю булан жыйгъан маллагъа ва мая-
лагъа бек жаваплы кюйде янашабыз. Уллу 
чагъындагъы  адамлар  ягъада турма сюй-
мей къутсуз пенсиясындан айырып буса да 
умуми рагьмулу гьаракатгъа оьз къошу-
мун этелер. Гьатта бир-бир охувчу яшлар 
ата-анасы огъар-бугъар деп берген акъ-
чаларын бизге гелтирелер. Гьатта  оьмю-
рю 80 йыллардан да озгъан къатын гелди.  
Ол мени кабинетимден чакъырды.  Оьзю 
канзилерден гётерилип болмай эди. Пен-
сиясыны бир пайын гелтирген, алмагъан 
болгъан бусам хатири къалажакъ эди. 
Муна,  гёремисиз,  нечикдир бизин адам-

СВО

лар! Тарчыкълыкъгъа тарыса да,  уьлкени 
къысматы, гележеги гьакъында ойлаша, 
– деп башлады лакъырын Муслимат Абдул-
къадыровна. – Гелегенлени кёбюсю къа-
тынлар. Асгерчилерибизге  оьз къоллары 
булан согъулгъан исси юн чорапланы, сви-
терлени, шарфланы савгъат этмеге сюе.

– Шу эки йылны ичинде бизин штаб-
гъа  600-ден де артыкъ адам гелди. Оланы 
арасында аслу гьалда акъча булан кёмек 
этеген бир нече далапчылар да бар. Тю-
зюн айтгъанда,  бай, мадарлы  адамлар 
бизин гьаракатгъа онча къуршалмайлар, 
эки  оьгюзюм–аранда, не къайгъым  бар–
боранда деп турамы экен. Буса да бары-
сын да къара тюсге бояма сюймеймен, 
даимлик кёмекчилерибиз де бар. Масала 
«Гарнитур» деген тюкенни есиси. Ол би-
зин солдатлар учун 2 миллион манатгъа 
токътайгъан  маллар бере. Донбасда ата-
анасыз къалгъан 70 яш учун буса, башын-
дан аягъына ерли гийме затлар алгъан, 
уьстевюне,  гьарисине айрыча савгъатлар 
этген: оюнчакълар, гажетлер… – деп узата 
Муслимат Абдулкъадыровна. 

Ону башгъа ишлеге  урунма заманы да 
къалмай, гьар минутуна ерли дегенлей 
алданокъ язылгъан. Бизге берген баян-
лыгъындан сонг, редакцияда Муслиматны  
бирдагъы ёлугъув къаравуллай эди, тран-
спорт булан масъаланы чечмеге герек эди. 
Эсли къатын, къавшалгъанлыкъ не зат 

Бары да зат –
Уьстюнлюк учун!
Украинадагъы  хас асгер  гьаракатда  ортакъчылыкъ этегенлеге бугюн 
жамиятны янындан болдурулагъан кёмекни гьакъында маълумат къу-
раллар эркин кюйде яза. Озокъда, бизин журнал да шо рагьмулу ишден 
ягъада турмай. Бугюн бизде къонакълыкъда белгили жамият чалышыв-
чу, «Гьюрметлев Белгиси» деген орденни кавалери, ДРни муниципал 
къуллугъуну ат къазангъан чалышывчусу, загьматны ветераны, «Бир-
лик ва азатлыкъ» деген  жамият советни председателини замести-
тели Муслимат Абдулкъадыровна Магьамматова. Оьзюню айланасына 
 гёнгюллю  кёмекчилер къуршалгъан «ДОКСИС» деген жамият къурумну 
гьакъында хабарлай.

экенни де билмей  уьстюнлюк учун гьар 
гюн арымай -талмай гьаракат эте. Нечик 
парахат туруп бола дагъы эгер де  бирги-
не-бир уланы Хизри Магьамматов да дав 
майданларда къанын-жанын аямай ябу-
ша буса. Эки йылны ичинде Хизри бир 
нече керен яралангъан, бизин 70 солдатны 
 оьлюмден къутгъаргъаны учун оьр пача-
лыкъ савгъатлар булан белгиленген. Ол– 
уьч яшны атасы.

– Уланым бираз алда гелип гетди. Нече 
де пашман ёлугъув болду. Ол Дагъыстангъа 
дав гьаракатларда игит кюйде жан берген 
асгер ёлдашын ахырынчы ёлуна узатма  
гелген эди. Бир жумада турмай, янгыдан 
фронтгъа етишме алгъасады,– деп Мусли-
мат теренден тыныш ала  ва оьзлени жа-
мият къурумуну  гьакъындагъы хабарын 
узата.

–  Бютюн уьлкеде минглер булан 
 гёнгюллю кёмекчилер  жамият къурумла-
гъа бирикди.  Рагьмулу гьаракат жамаат-
ны арасында  алда бир де болмагъан янгы 
къатлавланы арагъа чыгъарды. Олар би-
зин асгерчилер тарыкъ-герек булан таъ-
мин этилгенин биле,  буса да ватанны къо-
рувчуларына не къайда да кёмек этмекни 
оьз борчуна гьисаплайлар.  Гьатта бизин 
милли ашларыбызны гьазирлеп  гелти-
регенлер  бар. Фронтда шоланы сабурсуз  

кюйде къаравуллайлар, анадаш ожакъны 
ийисин сезелер!  Гиччи ватанындан гелген 
къутукъланы, пакетлени ачагъанда  бизин 
уланланы  нечик бети алышынагъанын 
гёргей эдигиз. 

Ондан къайры, биз коптерлени, тепло-
визорланы, нишанланы,  печлени, окоп 
майчыракъланы ва  авур эркек намусланы 
кютме  тынчлашдырагъан  оьзге затланы 
йиберебиз. Яшлагъа шолар гьариси кёмек 
этсин!

 «Гьар гезик посылканы алагъанда,  сен 
саялы талчыгъагъанны , дав майданлар-
дан минг чакъырымлар ариде сагъа ина-
нагъанны англайсан. Шо  бизин адамларда, 
миллетине де къарамай, дагъы бир башгъа 
затгъа да ошамагъан оьзтёрече гьислени, 
бирликни тувдура» ,–  деп яза Муслиматгъа 
баракалла кагъызында солдатланы бириси. 
Муслимат Абдулкъадыровна оьзю де Дон-
басгъа бармагъа  гьасирет, тек  аврувлары 
саялы биревге де авур юк болуп токътама 
сюймей. 

Гьали бизден арек 90-нчы йылларда 
Муслимат гьар тюрлю муниципал къул-
лукъларда ишлейгенде  69 адамгъа оьзле-
ни квартирлерине, уьйлерине  къайтма 
кёмек этген. Айрокъда  Магьачкъалада 
бандит уьюрлер янгыз турагъан, ювукъда 
якълавчусу ёкъ къартланы турагъан ерин-

ден орамгъа къувалап,  не гьаллагъа сала 
эди. Муслимат Абдулкъадыровна жина-
ятчылардан къоркъмагъан, бюдюреме-
ген, пенсионерлени инамлы якълавчусу 
болгъан. Бугюн де ол хас асгер гьаракатда 
ортакъчылыкъ этегенлени, оланы агьлю-
лерини ихтиярлары къыйыкъсытылма-
сын  учун кёп иш эте.

– Башлап бир тюрлю кемчиликлер ёлу-
гъа болгъан буса да ярай, гьали бизин ас-
герчилерибизге о ёкъ, бу етишмей деп 
кант этмеге себеплер аз къалгъандыр деп 
эсиме геле,– дей Муслимат Магьамматова. 
– Тек уставда язылмакъ бир, амма юрегинг 
сюегенинг башгъа. Шо юрек сюеген затлар 
фронтда даим болсун, биз де шо якъдан 
 гьаракатыбызны осаллашдырмасбыз. 

– Гьали къайсыбызны да борчубуз – 
 оьзлени борчун толу  кютеген кюйде би-
зин уланланы якъламакъ. Оьзюбюзню ич 
масъалаларыбызны гьакъында сонг ойла-
ша турарбыз,  –деп чакъырыв эте  Мусли-
мат Абдулкъадыровна.

Ол айтагъан кюйде, гёнгюллю гьаракат-
гъа къуршалгъан гьар адам харжлагъан 
акъчаны кепегине ерли  гьисабын  берме-
ге  гьазир. Посылкаланы, пакетлени ерине 
етишгенлигине байлавлу да айрыча  видео  
роликлер, суратлар  чыгъара, гьатта бир 
посылканы гьакъында лакъыр юрюле буса 
да…   

– Гёнгюллю кёмекчи  болма тынч тюгюл, 
неге тюгюл бир урунгъан сонг даим шо иш 
булан машгъул болуп турма тарыкъсан. 
Гьар гезик сагъа умут этегенлер болажакъ, 
шо инамлыкъны тас этмеге ярамай. Ондан 
къайры, дазудан оьтме ихтияр береген до-
кументлени янгырта турма тюшежек.

Бир- бирде бизге оьзге  шагьарлардан 
гелип кёмек этмеге сюегенлер бола.  Озо-
къда,  биз олагъа гьакъ юрекден сююнебиз, 
неге тюгюл биревню де бизинкилеге-си-
зинкилеге  бёлмейбиз.  Бугюн шондагъы 
асгерчилерибиз барысы да бизинкилер,  
тек Россияны башгъа-башгъа регионла-
рындан чыкъгъан. Мисал учун, биз Урал 
бойлардагъы Екатеринбург булан   тыгъыс 
байлавлукълар юрютебиз. 

Бизин командагъа къошулгъанланы 
кёбюсюню эрлери, эркъардашлары, улан-
лары фронтда. Шо  биз олагъа кёмек этип 
болагъан аз затлар. Гьар посылкагъа юре-
гибизни салабыз, оланы къоружакъ деп 
умут этебиз.

– «Биз ювукъ арада уьстюнлюк къа-
занажагъыбызгъа  бек  инанаман!» – деп  
Муслимат Магьамматова бизин лакъыры-
бызны жамын чыгъарды.

Виолетта Ратенкова

СВО

Ол кёбюсю гезик оьзюню гючюне, имканлыкъларына аркъатаяп 
иш гёре, къайсы масъала арагъа чыкъса да, бары да янларын ахтар-
майлы, мекенли тюшюнмейли янашывун, оюн аян этмеге алгъасамай. 
Жаваплылыкъдан къачмай бугюн жамиятны арасында тувулунгъан 
соравлагъа ачыкъдан жавап бермеге къарай, бар гьалны бар кююнде 
гёрсетмеге къаст эте. Шо айрокъда журналистлени кепине геле ва ону 
булангъы гезикли ёлугъувну сабурсуз  гёзлейлер. Бирбир къаравлары 
гьакимиятны арасында юрюлеген пикрулагъа рас гелмей буса да, Да-
гъыстан Республиканы агьлюню, аналыкъны ва яшланы ихтиярларын 
якълайгъан вакили Марина Ежова тюзлюк, гертилик онгайлы, гелиш
ли болуп болмай деп гьисап эте. Бугюн ол «Дагъыстанлы къатын» 
журналда къонакълыкъда.

Языкъсыныв, 
рагьму –  
инсан  
яшавну оьр 
даражасы

Марина Ежова

– Марина Юрьевна, яшланы якълав-
чусуну къуллугъу–четим, кёп янлы, масъ-
алаланы лап теренине тюшюп айланма 
борчлу этеген иш.  Бу къуллукъда юристни 
де, социологну да, психологну да билимле-
ри тарыкъ. Сиз къайсы янларына айрыча 
тергев бересиз?

– Бугюн пачалыкъ яшлагъа алда бир 
де болмагъан кюйде кёмек эте: школалар, 
оьсювню центрларын, кванториумлар, 
ИТ-клублар къура. Шолар гьали де ёкъ ер-
лерде электрон порталлардан таба хыйлы 
билим берив программалагъа къуршалма 
имканлыкъ бар. Тек, тюзюн айтгъанда, шо 
сайтлар булан пайдаланма сюегенлени са-
наву бугюнге биз къаравуллайгъан, рази 
къалардай кюйде тюгюл. Муна биз бары 
да затны янгыз акъча, гелим, хайыр булан 
оьлчейген капиталист наслуну оьсдюрмек 
деген масъаланы уьстюнлю кюйде яшав-
гъа чыгъарып бажардыкъ. Олар жамиятны 
талайлыгъы учун загьмат тёкмекни ювукъ 
да этмей. Йыллар булан охума, билимлерин 
артдырма, камиллешдирме негер тарыкъ-
дыр? Ялкъывлу…гьона, бир къыйында 
тёкмей миллионланы къазанма имкан-
лыкъ береген «блогерни» касбусу бар чы. 
Бизин жамият майданчаларыбызны ким 
толтургъанына, елегенине  къарагъыз чы. 
Сайки,   не затда да англаву бар «усталар», 
«касбучулар», гьакъыкъатда буса– билим-
сиз элбезгенлер. Гюнде онлар булангъы 
гьар тюрлю чаралагъа барагъан адам ким 
болуп ишлемеге бола? Къайсы тармакъда 
бираз сама сынаву бар? Яшлар да шону эс 
эте ва гележекде оьзлер учун да тынч ёлла-
ны излеме белсене.

 Белгили кюйде, агьлюню ва яшланы 
ихтиярларын якълайгъан вакилни атына  
гьар йыл адамлардан орта гьисапда 600 
гьар тюрлю арза геле. Шо оьзге регионлар-
дан эсе эки керен артыкъ. Аслу себеби недир 
деп эсигизге геле? Ерли гьакимият яшла-
ны ихтиярлары бузулагъанда заманында 
тийишли кюйде сесленеми? Адамланы аслу 
гьалда не йимик масъалалар къыйнай?

– Мекенли этип айтгъанда, мисал учун, 
бизге алдындагъы йыл 1447 арзагъа къа-
рама тюшдю. Адамлар къыйынын-дертин 
билдирмек учун, язагъандан къайры, аслу 
гьалда бизин уьстюбюзге геле. Шо бир 

янындан бизге инанагъанлыкъны ва баш-
гъа якъдан милли оьзтёречеликни белги-
сидир деп эсиме геле. Олар масъаласын аян 
этмеге гьазир эгер де шону гьакъында не 
дос-къардашы, не авул-хоншусу билмесе.  
Базар аралыкълар оьмюр сюреген девюр-
де адвокатланы чалышыву кёбюсю гьалда 
къазанч булан байлавлу, озокъда, шолай 
шартларда адамлар бизден кёмекни къа-
равуллай. Адвокатлар йимик масъаланы 
узакъ, инживлю судлукъ ишге айландыр-
май, судгъа етишгенче чечмеге къарайбыз. 
Не масъалалар десегиз, гьатта «яшым-
ны биринчи партагъа олтуртмады» деген 
кантдан башланып, яшны яшавуна герти 
къоркъунчлукъ тувулунагъан гезиклеге 
ерли етише. Дагъы да айтсам, ата-анала-
ны яшлар учунгъу малланы, дарманланы 
багьалары гьатдан озуп гётерилип бара-
гъаны, сакъат яшлагъа тийишли шартлар, 
онгайлыкълар болдурулмагъаны, ерлерде 
медицина касбучулар етишмейгени уллу 
разисизлигин тувдура. 

Гьакимиятны янындан сесленив баш-
гъа-башгъа деп айтар эдим: бир  ерде  за-
манында тергев бермегенлер ва олагъа 
билдиргенде масъала тез чечиле, бирда-
гъысында ерли къурумлардан гьасил бол-
май, ачыкъдан законну бузувгъа ёл береген 
гезиклер де ёлукъмай къалмай. Масала, 
районланы бирисинде суд кёп яшлы къа-
тынгишини аналыкъ ихтиярларындан 
магь рюм этген болгъан, шондан сонг 
яшлагъа тийишли пособиелени олагъа бир 
аралыгъы да ёкъ ят адам алып тургъан. 
Уголовный иш ачмагъа тюшдю!

– Яшаву тюзелмеген агьлюлеге бай-
лавлу не йимик чаралар гёресиз? Ата
анасыны янындан къыйыкъсытылагъан, 
оланы оьчлю янашывуну къурбаны болуп 
токътайгъан яшланы якъламакъ учун не 
къайдаланы къоллайсыз?

– Тюзелмеген агьлюлерде тюрлю-тюрлю 
бола. Бир ожакъда эр-къатын айрылабыз 
деп мал-матагьын бёле, амма лап да уллу 
эришивлер яшлар ким булан къалажакъ 
дегенде башлана. Шо заманда да авлетле-
ринде гьайы тюгюл, олагъа пачалыкъны 
янындан берилеген къошум гьакъларда ва 
тёленежек алиментлерде. Озокъда, яшлар 
языкъ, уллуланы давлашывларыны  аслу 

Касбучу

къурбаны олар болуп токътай. Айрылывгъа 
да кёбюсю гьалда ичкичилик яда нарко-
мания себеп болуп токътай, яда уьйдеги 
тарчыкълыкъ яшларына тийишли тергев 
бакъ дырмагъа имканлыкъ бермей.  Башгъа 
агьлюлерде буса терсине бары да зат ети-
ше, авлетлерин гьатдан оздуруп къутурта. 
Белгисиз ярышларда биринчи, экинчи ер-
леге ес болса, оьзлени Тайсонлагъа гьисап-
ламагъа башлайлар. Бираздан буса, терс, 
жинаятчылыкъны ёлуна тюшелер. Яшланы 
гьариси булан айрыча иш гёрме ва оьзтёре-
че янашма тарыкъ.

 Биз юрютеген 20-дан артыкъ билим бе-
рив, яратывчу программалар бар. Масала, 
«Иссиликни савгъат этемен» деген про-
граммада оьсюп гелеген  наслу бош зама-
нын тегин къайда оьтгерме болагъаныны 
гьакъында пайдалы маълумат тапмагъа 
бола. Ондан къайры, шо программагъа 
гёре, биз оьзлер булан дыгъар байлагъан 
касбучулар орамларда ишлей, бош гезейген 
гьакъылбалыкъ болмагъан яшлагъа айры-
ча тергев бере. Ахшамлар жагьиллер жы-

йылагъан ерлеге бара, геч заман буса, неге 
уьюнде тюгюл экенин ахтара, тарыкъ бол-
са кёмек эте. Мисал учун, ювукъ адамлары 
булан умуми сёз тапма яда башгъа масъа-
ласын чечме. «Ата-ананы къонакъ юйю» 
деген программагъа яшлары барланы 
къуршайбыз, олагъа авлетлерин бугюнгю 
гьаллагъа къыйышывлу тарбиялавну гьа-
къында пайдалы насигьатлар беребиз.  Гьа-
ли жагьиллер башгъа ва адатлы мердешлер 
булан янаша, яшавда болгъан алышыныв-
ланы да гьисапгъа алмагъа тюшедир. 

– Къайсы къурумлар ва идаралар бу-
лан айрокъда жанлы, тыгъыс  байлав-
лукъ юрютесиз? Оланы янындан англавну, 
якълавну гьис этемисиз?

– Биз гьакимиятны бары да къурумлары  
булан иш гёребиз, аманлыкъны къоруй-
гъанларындан башлап, жамият, дин къу-
румлагъа ерли.  Тюзюн айтгъанда, яшгъа 
кёмек бола буса, магъа шону ким этежеги 
башгъа тюгюл. Эгер де бары да масъала-
лар заманында, закон талап этеген кюйде 
чечиле болгъан буса, балики, мени къуллу-
гъумда да гьажатлыкъ болмас эди. 

– Палестинада болуп турагъан къай-
гъылы агьвалатлагъа барыбыз да шагьат-
быз. Израил Газадагъы яшавлукъ уьйлени, 
больницаланы, школаланы дагъытывну 
токътатмай, минглер булангъы гюнагьсыз 
яшланы жанлары къыйыла. Дагъыстан, 
Россияны оьзге регионлары йимик, хый-
лы палестиналы агьлюлени къабул этген. 
Оланы биздеги шартлагъа, яшавгъа уьйре-
нивю нечик оьте? Сизге оьзюгюзге не йи-
мик масъалалар булан машгъул болмагъа 
тюше?

– Палестина – къайсы адамны да тал-
чыкъдырагъан, ичинбушдурагъан къай-
гъы-дерт. ООН-ну Генеральный секретары 
Газагъа яшланы дюньядагъы лап да уллу 
къабуру деген. Айтма чы айтгъан, тек шо 
вагьшиликни токътатмакъ учун бир чара 
да гёрмеген. Газада гьар 6-7 минут бир 
яш оьле. Яшланы ихтиярларын якълай-
гъан вакилини аслу борчларыны бириси 
–дав къаршытурувлар юрюлеген ерлерде-
ги яшланы къорумакъ. Алты йылны уза-
гъында биз яшланы Сириядан ва Иракъдан 
чыгъарабыз, 350 -син къутгъарабыз, Укра-
инада хас асгер чара башлангъанда да ягъа-
да турмадыкъ, минглер булангъы гиччи-

тергевлерден оьтген. Оланы ата-аналары-
ны кёбюсюнде мени телефонумну номери 
бар. Сюйген заманда зенг этмеге бола. Би-
рев де тергевсюз, кёмексиз къалмагъанын 
ташдырып айтмагъа боламан. 

– Шулай мюгьлетлерде гьар адамны 
герти къылыкълары аян боладыр дагъы...

– Ф. Достоевский: «Языкъсыныв,  
рагьму – инсан яшавну оьр даражасы», 
– деп айтгъан. Шо якъдан алгъанда, Да-
гъыстанда ишлемеге тынч, бизде гьайран 
адамлар яшай, олардагъы рагьмулукъгъа 
ким де сукъланар эди. Башгъаны къыйы-
нын бек гьис этелер, четим гьалгъа тюш-
генлеге бар-ёгъун дегенлей, бермеге  
гьазирлер.   Бизин учун шо бек агьамиятлы. 
Къайсы яшны да къысматы чечилегенде, 
гьатта бир яшны гьакъында лакъыр юрю-
ле буса да, юрегинге тынглама тарыкъ. Ва 
мен шо юрегим не учун урагъанын мекенли 
билемен…

 

Айшат Тажудинова

павланы топлар атылмайгъан аманчылыкъ 
регионлагъа гёчюрдюк. Шо себепден Укра-
инадагъы гьалиги гьакимият бизге яшланы 
урлайсыз деп айып салма къарады. Бизин 
«урлайсыз» деп айыплай, оьзлер буса, Дон-
басда гече де, гюн де яшланы къырып тура. 
Россиядагъы яшланы ихтиярларын якъ-
лайгъан вакиллеге къаршы, оланы арасын-
да мен де барман, гюнбатыш пачалыкълар 
бир тюрлю чаралар къабул этген. Мария 
Львова-Беловагъа буса, ( РФ-ни Президен-
тини янындагъы вакили) Россияны вакили 
гьатта халкъара суд эркинликден магьрюм 
этмек деген къарарны чыгъаргъан. Гьа-
ли Сириядан яшларыбызны къайтарывда 
бир тюрлю четимликлер тувулунмакъ бар. 
Насипге,  Палестинаны яшлары кёмек-
сиз къалмагъан. Бугюн республикада олар 
учун бары да онгайлыкълар болдурулгъан. 
Ондан къайры, минглер булангъы дагъыс-
танлылар бугюнлерде де оьзлени янындан 
этилеген кёмекни токътатмай, рагьмулу 
ишин узата.Шулай имканлыкъ булан пай-
даланып, барысына да гьакъ юрекден ба-
ракалламны билдирме сюемен! Яшлар учун 
школа ачгъанбыз, барысы да медицина 

Касбучу

Эри машинде олтура туруп, сюйсюнмей: «Ахшам къонакълар гележек, айт, бары 
да тийишли затны гьазир этсин!» – деди. 

– Токъта, биз чи бугюн атамны гёрме барма тарыкъ эдик , – деп, Сурайя аста та-
вушу булан къаршылыкъ билдирме къарады. Тек эри ( оьзюню атасыны тенглиси 
чакъы адамгъа Сурайя атын айтма тартына эди) эшитмейгендей болуп, къашла-
рын тююп, басып газгъа да машини булан абзардан чыгъып гетди.

Ону гёзьяшлары агъылма къылдан- къыл къалып тура эди. Сонг нечик де, гьис-
лерин басылтып, эсин жыйып, теренден тыныш алды ва ашюйге багъып тербен-
ди.

– Огь. Къайтып базаргъа бармагъа тюшежек. Кагъызгъа язмасам, гьаманда йи-
мик не герек экенни унутажакъман: асил балыкъ, балыкъны урлугъу, къолкъо-
турлар, гьар тюрлю яшылчалар, емишлер…деп, Патимат талашып айланып йи-
берди. Ол Сурайяны баживю де дюр ва шону булан бирге оланы уьюнде ашбазны 
борчларын да кюте. Сёз ёругъуна айтгъанда, къызардашыны къызын эсли Халитге 
эрге бермекни биринчи ва баш сиптечиси де дюр эди.

– Нече де тизив эди анамларда, – деп бирден кюстюндю жагьил къатынгиши, 
– къонакъланы къаравуллай бусакъ, бизин ашланы: тизив гьинкалны, кюрзени, 
чудуланы, долманы онгара эдик… Огь нече де татывлу бола эди!

– Гьай къызым, – Патимат иржайды, – сени эринге ону даражасына гёре сен ай-
тагъан столланы къурмагъа ярамай, о чу бир уллу бизнесни башын тутгъан – бел-
гили далапчы! Билемисен, огъар нече адам ишлейгенни? Минг! Янгыз Дагъыстан-
да тюгюл, бютюн Россияда. Ишлери гьали йимик тюзелип гетсе, Аллагь буюрса, 
тыш пачалыкълар булан да сатыв юрютме башлажакъ!

– Яхшы, сёзню аз къоюп, ишни ойлашайыкъ … Нече адам гележегин айтмады-
мы?

– Айтмады, балики гьаманда йимик, 15-ден кем болмас. Магъа буса атамлагъа 
баражакъбыз деп сёз берген эди. Атам анам оьлген сонг бек осал болгъан, – деп 
Сурайя эрине хатири къалгъанны яшырма сюймеди.

– Гел, биз булай этейик, ёлда мен сени атангларда тюшюрермен, къайтып ге-
легенде аларман, – деп бирден таклиф этди баживю. – Тек вёре , Халитге айтып 
къойма, билсе магъа бир гьал салар…

Сурайя машинден чыгъып алгъасамай, гюнешни шавлаларындан леззет ала ту-
руп, эсги 5 къабатлы уьйлени подъездине багъып юрюдю. Бу абзарда ону яш йылла-

Неге,
        анам?..

Яшав

Г. А. Къурбанадамова
этген сурат

ры оьтген, мундан ол тенгилери булан бирче школагъа бара болгъан. Шо талайсыз 
гюн муна шу скамейкада къурдашы булан олтуруп, 9-нчу класдан сонг коллежге 
тюшейимми яда охувну узатып гележекде институтну тангласа яхшымы экен деп 
ойлаша эди. Олар абзаргъа гирип гелген бир уллу жипден эргиши чыгъып, оьзлеге 
ювукъ болуп, гьаясыз кюйде лакъырына къошулгъанын эс де этмей къалды:

– Шунча да шулай гёзел къызгъа неге тарыкъдыр охума? Диплом эрге бармакъ 
учун эршилеге, гёлемсизлеге гьажатлы, сени артынгдан буса хыйлылар гезикге 
тизилгендир..,– деди эргиши Сурайягъа тикленип. 

Шо сёзлер къызъяшгъа яман тийди буса да, ол эсли адамгъа жавап къайтарма 
тартынды. Бети агъарып барагъанын гьис этип, тез туруп подъездге багъып ал-
гъасады ва эргиши къурдашына оьзюню гьакъында соравлар берегенин эшитме-
ди. 

Арадан бир ай оьтюп, анам ишинден бек гьалекли кюйде гелди, атам къайт-
гъанча гьаран чыдап, ону булан башгъа уьйге гирип, артындан эшиклени бегитди. 
Олар нени гьакъында сёйлегенин къызъяш гьеч эшитмеди, тек атасыны бузул-
гъан бетин гёрюп, не зат буса да бир зат болгъанын англады. Бир нече гюнден 
анасы Сурайя булан йыракъдан лакъырны башлады.

– Айт гьали къызым, сен биревню де ушатмаймысан?
– Ушатам анам,– деп кюледи Сурайя. – Мисал учун, Бурак Озчивитни…
– О да не буракдыр, – деп ачувланды анасы, – мен сагъа масхарасыз сорайман, 

уланланы арасында ушатагъанынг бармы? Бурак, чита, дагъы да чювюннюрню 
арагъа къошсанг яхшы эди! 

– Анааам! Бурак– чита тюгюл, бек исбайы тюрк актёр!
– Гьа-а-а, шолаймы, гьали юрегим парахат болду. Тек шо мюгьлетде Сурайя  

гьалекленип гетип:
– Англамадым, сен бу соравну негер бересен? Мен уланланы гьакъында ойлаш-

майман, ойлашма заманым да ёкъ! Магъа гьали де школаны битдирме, институт-
гъа тюшмеге тарыкъ…,–деди.

– Яхшы, яхшы! Патя баживге де тап шолай айтарман.
– Баживюмню де бугъар не аралыгъы бар?– деп тамаша болду Сурайя, тек анасы 

печге багъып бурулуп, къызы булангъы лакъырны дагъы узата турмады…
Сонггъу агьвалатлар кинода йимик юрюлме башлады. Эртен Патимат бажив 

гелди, ол анам, атам булан бирче Хасавюртгъа гетдилер. Ахшам машин толгъан 
хыйлы савгъатлар булан къайтдылар. Къутукълар, сумкалар, пакетлер…

– Нете, сиз тюкен ачамысыз? – деп масхара этди Сурайя.
– Ёкъ, сени эрге беребиз, – деди баживю. Ону тавушу бир тамаша чалына эди. 

Сурайя атасына, анасына багъып къарады, олар буса къызы не жавап берер экен 
деп, рагьатсыз кюйде къаравуллагъан эди.

– Кимге берме хыялыгъыз бар? Къачан? Тангала сама тюгюлдюр? – деп, ол ла-
къырны ишгъынсыз кюйде масхарагъа айландырмагъа сюйдю. 

– Тангала школадан документлерингни аларбыз, тойну буса гелеген жумагъа 
салгъанбыз, – деп жавап берди атасы ва болма имканлы йылавланы, гёзьяшла-
ны алдын алмакъ учун къатты кюйде къошду. – Бары да зат чечилип битген. Биз 
бириси якъгъа сёз бердик ва къалымны алдыкъ! Гьалиге магьар этип къоярбыз, 
сагъа 16 йыл битгенде ЗАГС-гъа барарсыз.

 Къаттыгюн ахшам огъар тойгъа деп айыргъан капотну гийдирдилер ва бары да 
агьлюсю булан алданокъ тутулгъан ресторангъа багъып тербендилер.

Эсли эргиши залим гюл байламны узата туруп: «Халит»,– деп атын айтды. Су-
райя оьзлени абзарына гелген жипни есисин шоссагьат таныды.

 «Гиевню атасы яда бир ювукъ къардашыдыр», – деп ойлашды Сурайя ва аста эки 
янгъа багъып къарама башлады, эшик алда токътагъан жагьиллени арасындан 
оьзюню чери къайсы экенни билме умут эте эди.

Халит бирден гюч этип, ону тирсегинден тартып йиберди, гьатта Сурайя къо-
лундагъы гюл байламны сакълап болмады, чечеклер ону капотуну этегине тюшюп 
яйылды. 

– Гёзлерингни эргишилеге аралтма. Барып къатынланы арасында олтур! – деди 
Халит ачувлу кюйде. 

Юзюк тагъыв, савгъатланы тапшурув ва Сурайяны инамлы адамы межитде ону 
Халит булангъы уьйленивюн тасдыкъ этгенни гьакъындагъы билдирив бир та-
маша оьзюнден арек агьвалатдай оьтдю. Не музыка, не бийивлер ёкъ эди, микро-
фондан янгыз нашидлер чалына эди. Къонакълар гезик булан гелип, гелинге акъ-
ча булангъы конвертлени яда алтынланы савгъат эте эди. Шоланы да гьеч хантав 
болмай гиевге къардаш тиеген къатын шоссагьат сибирип дегенлей, уллу сумка-
ны ичине тёшей эди. 

Арадан эки сагьат оьтюп, адамлар аста-аста тозулма башлады. Сурайя Халит бу-
лан янгыз къалмас учун не этмеге де гьазир эди.

– Мен анам булан баражакъман, – деди Сурайя, тек Патимат баживю къолундан 
тутуп, оьзюню арты булан алып юрюдю.

Шо баягъы жип булан олар Халитни уьйлерине гелди. Патимат къызъяшны та-
машагъа къалдырма сюегендей, оьтесиз бай кюйде тизилген уьйлени ичин гёр-
сетди. 

– Бу буса сизин ятагъан уьюгюз, гёремисен, будуары да бар, –деди Патимат, 
тюзю, будуар не зат экенни онча англамай буса да. – Гьазир бол, бираздан Халит 
гележек, – деп баживю Сурайяны янгыз къоюп чыгъып гетди.

Сурайя уьйню ортасында манг болуп токътагъан, Патимат айтгъан сёзлени де 
маънасын англап битмеди.  Халит арадан нечакъы заман оьтюп гелгенин ол бил-
мей эди, тек сав гече эри оьзюне айтгъан чакъы эдепсиз, нас сёзлени бир де унут-
мажакъ.

Ону агьлю яшаву муна шолай башлангъан. Оьзюн танымайгъан, сюймейген адам 
булан бир къалкъыны тюбюнде турмакъ уллу азап болгъан экен. Халит Сурайягъа 
юзюгюндеги гезикли сыйлы ташгъа йимик янаша эди. Ол бир бошамай, къур-
дашларыны алдында жагьил къатыны булан макътана эди, тек оьтесиз гюнчюлю-
гю булангъы адам да дюр эди. Шо саялы Сурайя уьюнден кёп сийрек чыгъа эди, 
чыкъса да, янгыз къардашларына яда ата-анасыны уьстюне бара эди.

Оьзю буса бир де кеп алма, къыдырма унутмай эди. Ресторанлардан гьаман эси-
рип къайта эди, къурдашлары булан бир нече гюнлеге тавлагъа, гьавгъа чыгъып 
гете эди. Сурайя ол къайтмай къалса да, къайырмай эди, дёрт тамны да сакълап, 
Патимат баживюню къатты тергевюню тюбюнде тура эди.

Сурайягъа 16 йыл битди, сонг 17-де, тек Халит ону ЗАГС-гъа алып бармагъа неге 
буса да алгъасамай эди. Анасыны шогъар бек ичибуша эди. Ол гиевю булан шо 
гьакъ да бир нече керен сёйлемеге къарады, тек ол къуру заманым ёкъ, ишим кёп 
деген ялгъан багьаналар булан ачыкъ лакъырдан къача эди. Тек бир гезик Пати-
мат къызардашына Халитни законлу къатыны ва яшы бар экенни айтып къоя. Ол 
олар булан яшамай буса да, Халитни бары да байлыгъы уланына къалажакъ, шо 
саялы ол Сурайядан яш болгъанны сюймей…

Гече анасына инсульт болуп, больницагъа ерли етишдиргенче юреги токътап 
къалды…

Сурайя яшаву сёне-дёне барагъан атасыны квартирине гётериле туруп: «Неге 
анам, сен мени шо къартгъа сатдынг?» – деп къайтып-къайтып такрарлай эди ва 
бюлдюр-бюлдюр агъылагъан гёзьяшларын токътатып болмай эди.

Яшав

Ажа Абдурагьманова

Саният
Алимирзаева

– Мен Воронеж областда оьсгенмен, 
атам-анам о якълагъа гёчгени хыйлы бола. 
Тек мен къайдан экенимни бир де унут-
май эдим. Дагъыстан гьар гече дегенлей 
тюшлеримде гёрюне эди. Расул Гьамза-
товну шиъруларын гёнгюмден биле эдим. 
Школагъа барагъанда да бизин къызлагъа 
ошама къарай эдим: саламат кюйде гийине 
эдим, башыма явлукъ байлай эдим… Бир 
кюй болгъан буса чы, портфелни орнуна 
кажин алып юрюжек эдим. 05 номерлери 
булангъы машинни гёрсем,  юрегим тав 
чакъы бола эди!

–Демек, школаны ва коллежни битдир-
ген сонг, сен гиччи ватанынга къайтмагъа 
мекенли токъташгъансан. Тюзмю? 

– Тап шолай! Дагъыстан мен оьзюмню 
гележек яшавумну къуражакъ ер экенни 
биле эдим. Магьачкъалагъа гелгенде, бир-
бир затлагъа айрыча тергев этме башла-
дым. Мисал учун, «Пойдём, похаваем» 
деген сёзлер нени англата? Неге орамгъа 
Йырчы Къазакъны атын къойгъанлар ва 
ол кимдир? Неге Дагъыстанда кочаплар 
онча да кёп? Ярышлагъа баргъанда билер-
мен деп къойдум!

– Шолай бары да затны билме гьаси-
ретлигинг бар саялы, журналист болма 
сюйдюнгмю?

– Сюйдюм. Тек институтгъа тюшгенче 
уьйлендим. Мени янгы агьлюмде эрге бар-
гъан къатынгъа журналист болма ошамай 
деп, инандырып болдулар. Филология фа-

«Мен бир мюгьлетге  
де насипсиз болмагъанман»

Биз бугюн оьзюню гьакъында хабарлама сюеген къатын гьар тюр-
лю къыйынлыкълар, четимликлер – яшав тизив экенине шекленме 
себеп тюгюл деп  гьакъ юрекден инана.  Таныш болугъуз– Саният 
Алимирзаева. Ол  беш яшны янгыз оьсдюре ва туристлеге гёрсетмек 
учун, Дагъыстанны тарихи ва табиат гёзелликлерин  ахтара.

культетни орус бёлюгюне тюшме ёрады-
лар. Сайки масала, муаллим, педагог–шо 
къатынгишилени герти иши! Баянлыкъ-
ланы буса галстук да такъгъан, костюм-
лар да гийген эргишилер ала турсун. Охув 
йылларымда магъа дёрт яш тувду, бир 
нече керен академика отпускалар алмагъа 
тюшдю, ахырда мени институтдан тай-
дырды  ва бешинчи яшгъа токътагъанда, 
Воронеж областгъа къайтдым. Мен эрим-
ден айрылдым ва  бир гьавур заман Дагъы-
стандан бираз ариде, атам-анамны янында 
турмагъа тарыкъ экенни англадым.

«Гёнгюлсюзлюкню къуршама 
къоймайман»

– Айрылма сюеген къатынлагъа адатлы 
кюйде: «Бираз чыда, яхшы тюгюл, хоншу-
лар не ойлашар, эрсиз нечик яшарсан?»–деп 
айтагъанлар кёп бола.  Сизге де шо ёрукъ
дагъы калималаны эшитме тюшгендир?

– Озокъда. Башлап кёплер мен эримни 
гертиден де къойгъанымны  англап бит-
меди. Биринчисинден къайры, къалгъан 
яшларымны Воронежде тапгъанман, онда 
шартлар да къолай, анам да янымда. Дос-
къардашны  Саният  Воронежге гезикли 
яшын тапма гетгендир деп эсине гелди. За-
манлар оьтюп тура, мен буса  къайтмайман. 
Къыйдагъы терс хабарлар, айтды- къуйт-
дулар яйылма башланды, сонг къайт деп 
тилейгенлер болду, магъа бир бошамай 

Кочаплар, Йырчы Къазакъ
ва ерли сёз тагъымлар

Уьягьлю

эримни къардашлары зенг эте эди, тюзюн 
айтгъанда, анам да мени англамай эди. Би-
ревлер гёнгюмню ала эди, тек танкъыт эте-
генлер, эрши гёргенлер де аз тюгюл эди. 
Айрылывну себебин айтмагъа сюймеймен. 
Тек къалмагъа, агьлюмню сакълама бираз 
сама имканлыкъ болгъан буса, мен гетме-
жек эдим. Нечик де, ахырда бары да юваш 
болдулар, мени гьакъымдагъы сёйлевлер 
токъталды ва гьариси оьзюню алдагъы 
кюю булан яшавун узатды. Шо бир ягъын-
дан яхшы, барысы да инг башлап оьз яша-
вун ойлаша. Эрте-геч лап да къувунлу дю-
нья янгылыкълагъа тергев бермейген бола. 
Гьатта беш яшы да булан айрылгъан къа-
тынны айтмагъанда (иржая).

– Сиз атаанагъыз булан дагъы да 
дёрт йыл яшагъансыз. Сонг янгыдан  
Дагъыстангъа къайтма токъташгъан-
сыз. Неге?

– Мен университетни тамамлама сюе 
эдим.  Магъа къолумда беш де яшы булан-
гъы анагъа эрте-геч  ишге тюшмеге та-
рыкъ болажакъ эди. Мени буса  дипломум 
ёкъ! Воронеждеги университетге чыкъма 
бажарылмады. Шо саялы Дагъыстангъа 

къайтдым ва нечакъы четимликлер болса 
да, дипломумну алдым. Шо заман квартир-
ни масъаласы арагъа чыкъды. Яшларым-
ны гьакъында билгендокъ, уьйесилери гёз 
алдымда эшиклерин бегите эди. Ончакъы 
туристлер бар чакъы мен олагъа оьзюмню 
авараларым булан негер тарыкъман?! Ша-
гьарны бары да районларындан айланып 
чыкъдым, август ай, охув йыл башланма аз 
къалып тура, къызларыма школагъа бар-
магъа тарыкъ. Шо саялы гиччинев, оьзюн-
де 40 йыллар ремонт этилмеген квартир 
табулгъанда шоссагьат рази болдум.

Башлапгъы вакътилерде оьтесиз къы-
йын эди. Яшланы дёртевю школагъа бара: 
бирисини дарслары битип, башгъасыны 
башлана, къолумда яш да бар чы, уьстевю-
не, институт, сессия…Акъча, харж якъдан 
да бир тюрлю четимликлер тувулуна эди. 
Бек къавшалгъан эдим. Тек, билемисиз,  не 
зат ёкъ эди менде? Гёнгюлсюзлюк, ругьдан 
тюшюв, къоюп бары да затны къачма сю-
егенлик. Гьар эртен ювукъдагъы денгизге 
тангны  къаршылама чыгъа эдим ва: « Шу 
аламатны гёрмеге насип болгъан сонг, мен 
не затгъа кант этемен»,– деп ойлаша эдим. 

«Цыпа Цыпа» ва тарбиялавну оьзге 
къайдалары

– Яшлар нечик гьалда эди? Янгы ерге 
уьйренме къыйын эдими?

– Озокъда. Бир гиччирек уьйню ичинде 
барыбызгъа да сыйынмакъ оюн-масхара 
тюгюл эди. Мени къызымны уллусуна 12-
13 йыллар бола эди, оьсюп, торайып геле-
ген вакътиси. Етишип гелеген къызгъа  
оьзюню бир тюрлю къуллукъларын этмеге 
имканлыкъ ёкъ эди. Муна шо заман би-
ринчилей соравлар берме башлады: «Неге 
атам булан айрылгъансан?», «Неге онча яш 
тапгъансан?»… Насипге, биз гьали янгы-
дан лап да ювукъ къурдашларбыз. Оьзге 
яшларымны айтгъанда, олар чагъына гёре 
алышынывланы бираз сабур кюйде къабул 
этди. 

– Балики, яшланы къайсы да оьзюне 
анасыны янындан айрыча тергев, янашыв 
болгъанны сюедир… Сиз  шону эбинден не-
чик гелесиз?

– Кёп яшлы аналар учун гьазирленген 
тизив методика бар. Итнигюн бир яшгъа, 

талатгюн башгъасына, арбагюн уьчюнчю-
сюне…Озокъда, даим шону эсингде сакъ-
лап турмагъа къыйын буса да ярай, тек бир 
тюрлю пайдалы натижаларын гёрюп тура-
быз. Масала, яшым арбагюн оьзюню гюню 
экенни биле ва сабурсуз къаравуллай, ма-
гъа бары да сююнчлерин-дертлерин айта.  
Дагъы да мен «цыпа-цыпа» деген къайда-
ны къоллайман. Ахшам дивангъа яда пол-
гъа ятаман, «цыпа- цыпа» дегенде  яшлар 
яныма жюжеклер йимик чаба туруп геле. 
Биз олтуруп, бир-бирибизни къучакълап, 
сюйген затны гьакъында лакъыр этебиз. 
Гьасиликалам, гьар яш  анасы учун олар 
булан заманын оьтгерме  бек агьамиятлы 
экенин билмеге герек.

– Ахырда ишге байлавлу соравгъа къайт-
ма сюемен. Беш яш да булан къайда буса да 
ишлемесе болмай деп оьзюгюз айтдыгъыз. 
Институтну битдиргенсиз, тек дарслар 
юрютмеге  башламагъансыз. Неге?

– Мен туристлени алып юрюйген экскур-
совод-гид болма сюегенимни англадым. 
Балики, мени табиатгъа бакъгъан якъда-
гъы гьашыкъ гьислерим таъсир этгендир. 
Мен туризмни школасын тамамладым ва 
яй айлар башлангъандокъ, биринчи къо-

накъланы къабул этежекмен. Гьали тавлар 
элимни яхшы билмек учун гьар тюрлю 
районлагъа чыгъаман, янгы адамлар бу-
лан таныш боламан. Къайда алып бара-
жакъман туристлени? Дагъыстанда гёзел 
ерлер аз тюгюл. Озокъда, бир тюрлю масъ-
алалар да арагъа чыгъа. Масала, тышдан 
гелгенлер бир-бирде ерли адамлар булан 
умуми сёз табып болмай къалалар. Би-
зинкилени кёбюсю гезик къонакъланы 
гийинген кюю кепине гелмей. Дагъыстан 
мердешлени, адатланы гьакъында англа-
тыв бермек – шо мени биринчи борчум. 
Бу ерде бизин мердешлени оьзтёрече та-
лапланы англатып бажармакъ. Озокъда, 
орамда гелген адамгъа: «Неге сен къыс-
гъа юбка гийгенсен?  Лагь бол шундан!»–
деп,  илинип къалмагъа бир де ярамай. Шо 
эдепсизлик! Къайсы инсангъа да тийишли 
гьюрмет булан айтылгъан гелишли сёз тез 
етише. Тек баргъан сайын шолай мисаллар 
аз тувулунар деп эсиме геле.

Руслан Бакидов

Уьягьлю

Сигьрулу
ахшамымны
гёзлеймен

Хиринду
Солтанова

Къайсы къатынгиши де оьзюн гьакъ 
юрекден сюйгенни, оьзюне гьайлы 
янашгъанны гёзлей



47

3 / 2024

Хиринду Юсуповна Солтанова–ДРни ат къазангъан артист-
касы, Дагъыстан Пачалыкъ филармонияны солисти денгизни 
салкъын гёк ели йимик болуп, бизин республиканы яшавуна ги-
рип гелди. Бу агьвалат 2000нчи йылны башында болду.

Кёп яш заманындан башлап, бу къыз, 
 оьзюню гючлю ва гёзел сеси булан бизин 
ватандаш тынглавчуларыбызны гьайран-
гъа къалдырды. Хиринду Солтанова «АББА» 
деген музыкалы гюпню репертуарына гёре 
йырланагъан, олай да белгили йыравлар: 
Селин Дионну, Анастейшаны, Уитни Хью-
стонну, Лариса Долинаны лап да арив йыр-
ларын оьзюню репертуарына къошмагъа 
бажарды. Бу къыз Москвада охуп, музыка-
лы оьр билим алгъан сонг, Лариса Алек-
сандровна Долина, Хиринду Солтанованы  
пагьмусун, сагьна ва вокал усталыгъын онг 
ёллагъа онгаргъан, ону уьстюнлюклерин-
ден кёп сююнгенлени бириси ва ону музы-
калы дюньясындагъы сююмлю муаллими 
болгъаны да негьакъ тюгюл.

Бираз заман Хиринду Солтанованы чач-
ларыны гесилген ва жыйылгъан кюю бел-
гили Деми Мургъа парх бердирсе де, амма 
ону йырлайгъан кюю биревге де ошамай-
гъанын тынглавчулар кёп керенлер гьис 
этген ва гёрген. Ону оьзге сагьна ёлдашла-
рыны арасындан айырагъан оьз хаты, 
 оьзтёрече сеси ва сагьна усталыгъы болуп 
чыкъды. Бир затдан да къоркъмайгъан, бу 
оьзтёрече пагьмулу къыз, яшавда оьсюп 
уллу болгъаны йимик, усталыгъы да гюн-
ден-гюнге бек оьсе туруп, халкъны сююм-
лю йыраву болгъанны ол оьзю де эс этмей 
къалды. Гьали репертуарыны алышын-
гъаны да, ону генглешгени де,  Хиринду 
Солтанова болгъан-бишген йырав экенни 
ачыкъ дан-ачыкъ гёрсете.

Дагъыстанны тынглавчулары Хиринду  
уста кюйде йырлайгъан белгили йырав Муи 
Гьасанованы репертуарындан алынгъан  
авар халкъ йырланы да бек гючлю разилик 
булан къабул этелер. Хиринду Солтанова 
айтагъан кюйде, Муи Гьасанованы халкъ 
йырланы йырлагъан къайдасы да ва Лари-
са Долина йырлайгъан джаз  къайдадагъы 
йырлар да огъар бир йимик уллу уьлгю, 
уллу дарс болгъан. 

– Долина –гючлю дарс беривчю. Ол 
 оьзюню усталыкъ дарсларында къолдан-
къолгъа береген сагьна сынаву бизин йи-
миклер учун– уллу девлет, уллу савгъатдыр. 
Лариса Долина оьзю уьйретеген йыравла-
ны, табиатдан гелеген пагьмуларына эте-
ген гьюрмети булан бирге оьзюню дарсла-
рын толу кюйде яшавгъа чыгъармакъны 
да талап эте, – деп эсделиклерин давам эте 

бизин редакциябызны бугюнгю къонагъы   
Хиринду Солтанова.

Ондан сонг, бираз ойлашып, ол булай дей:
– Амма мени вокалымны тюп кюрчюсюн  

«Свобода и воля» деген эстрада йырланы 
школасыны кюрчюсюн салгъан мени педа-
гогум, гьали мисгин, Донская – Анисимова  
Ольга Анатольевна къургъан.

Хиринду бизин редакциябызгъа гечик-
мейли, биз сёйлешген замангъа гелди. Ону 
бу хасияты бек яхшы. Бизге баянлыкъ бе-
рип битген сонг ол дагъы да «Лезгинка» 
ансамблдагъы бийив дарсларына да етме-
ге тарыкъ эди. Ол оьзю гёз алгъа алгъан 
ишлерине де лап шулай янаша. Санавсуз 
концертлеринден, гастролларындан ва 
корпоративлеринден бир де ялкъмай, оьзю 
этеген ишден оьзю де леззет ала. Халкъгъа 
оьзюню тарыкълыгъы ону гючюне гюч 
къоша, алгъа юрюте.

Тахшагьардан Магьачкъалагъа къайт-
гъан сонг, оьзюню яшав гьалы нечик 
алышынгъанны гьакъында сёйлей туруп, 
Хиринду бизге булай деди:

– Кёп санавдагъы кастинглерден, вокал 
ярышлардан, утдурувлардан сонг, етти 
кёкден ерге тюшген йимик, айыкъдым, 
кёп затлагъа гёзюм ачылды, кёп затны 
тюзюн англадым. Мен англадым, бираз 
чалышсанг, оьз ватанынгда уьстюнлюк-
леге  етмеге дагъы да тынч бола. Амма 
мени бираз эринчеклигим бар. Шо саялы 
магъа артымда турагъан ва мени кемчи-
ликлеримни гёрсетип, алгъа юрютеген, 
онг  ёллар гёрсетеген, бир яхшы админи-
стратор яда продюсер тарыкъ. Олай бире-
вюм мени  тахшагьарда да ёкъ эди, мунда 
да ёкъ.  «Москва гёзьяшлагъа инанмай», 
(«Москва слезам не верит») тюзю, о да 
бирден къурулуп, гёрмекли шагьар болуп 
къалмагъан».  Москвада, оьзюнгню тут-
гъан ишингни уьстюнде, арымай-талмай, 
ишлеп турмагъа герексен, олай да гючлю 
«тамурунг» яда «къалкъынг»болмагъа ге-
рек. Демек, терекге, елден де, боранлардан 
да арып, йыгъылмас учун гючлю тамурлар 
тарыкъ. Адамгъа да шолай бир гючлю та-
нышлыкъ герек. Шо саялы мен гьали оьз 
еримдемен, оьз элимдемен. Ватанымда ма-
гъа къыйынлыкълагъа чыдамагъа да къо-
лай бола. Балики, мен Москвада да чыдар 
эдим, огъар да бираз заман ва имканлы-
кълар герек. Амма…

Пагьмулар

– Москвада мени белгили ишим бар эди: 
мен гиччи яшлагъа вокал дарслар бере эдим. 
Тек яйда охувчу яшлар каникуллагъа гетди 
ва музыкалы школа ябылды. Ондан къайры 
да, мен йырлайгъан ресторанны да чечилип 
битмейген бир-бир къыйын масъалалары 
бар эди. Мен эки ортада къалдым. Бираз ой-
лашгъан сонг, мен бошлукъдан арыдым ва 
уьйге къайтма сюйдюм. Шо заман Лариса 
Александровна магъа бир нече керен сора-
ды: «Сен бары да оьтген ёлларынга да, гёр-
ген къыйынларынга да къарамайлы, уьйге 
къайтып гетмеге сюегенинге гьакъ юрек-
ден инанамысан?»– деп. Мени юрегим гет 
дей эди. О заман мен Москвагъа къайтара 
гелермен ва башлагъан ишлерим ни давам 
этермен деп ойлаша эдим….

Тек, гёресиз, мен Магьачкъалада яшай-
гъаным ва ишлейгеним 9-нчу йыл бола. 
Ватанымда магъа джаз, блюз, соул, рок, 
джаз- рок, поп- рок йимик, оьзюм сюйген 
жанрларда йырламакъны таклиф этди-
лер. Бугюн мен «Вейнеровский сад» деген 
гючлю, сынавлу ва мени учун бек къужур-
лу  музыкалы оркестр булан ишлеймен.  
Къысматыма разимен. Ондан къайры, акъ-
ча къазанмагъа да герек чи. Ресторанларда 
йырлайгъан янгыз мен тюгюлмен чи. Дю-
ньягъа белгили йыравлар да йырлай чы ре-
сторанларда, – деп англата Хиринду бизге, 
иржая туруп.

Хиринду Дагъыстангъа къайтгъанны 
бил генде, ону Дагъыстан Пачалыкъ фи-

лармониягъа солист гьисапда ишлемеге 
чакъыралар.

– Мен бек сююндюм! Сююнмейми? Мени 
чи яшавумда биринчи керен уллу касбу-
чуланы уллу сагьнасында жанлы кюйде 
йырлап, эстрада-симфония оркестрине  
белгили дирижёр, уллу, герти касбучу Ма-
гьаммат Абакаров ёлбашчылыкъ этеген па-
чалыкъ коллектив булан бирге теппе-тенг 
чалышмагъа чакъырылгъанман! Мен огъар 
оьтесиз разимен!

Ондан сонг Хиринду Халкъ яратывчулукъ 
уьюню ёлбашчысы Марита Мугадованы та-
клифине гёре, 2019-ну йылда Бештав ша-
гьарда опера театрланы солистлерини ара-
сында оьтгерилеген «Эолова арфа» деген 
академия вокал ярышларда да ортакъчы-
лыкъ этген.

– Мен оьзюме ярышларда йырламакъ 
учун бир операны ариясын сайламагъа 
урунгъан заман Магьаммат Абакарович  
рази болмады. Магъа ва дагъы да бир къыз-
гъа ол микрофон  булан эстрада къайдада 
бир романс йырламакъны таклиф этди. 
Репетицияда мен шолай этдим. Амма 
ярышларда бираз хыянатчылыкъ этип, 
мен мик рофонсуз эки йыр йырладым. Мен 
биле эдим, микрофон мени къыйматымны 
опера йыравланы арасында гётермежекни. 
Болгъаны болсун. Алдынлы ер алмасам да, 
тынглавчуланы разилигин чи алдым. Сав-
болсунлар, тынглавчуларым! – деп иржая, 
илиякълы иржайыву булан Хиринду.



49

3 / 2024

Хиринду, Хиринду…. «Хиринду» демек 
–«шавлалы» демекдир. Хириндугъа биз ону 
атыны маънасын сорагъанда,ол булай деди:

–Шавлалы дегени чи –бир, амма чинкде-
си, Хиринду мени улланамны анасыны аты 
болгъан.

Ону заман яшландырса тюгюл, уллу эт-
мей буса ярай деп ойлап, биз огъар агьлю 
яшавуну гьакъында сорадыкъ. Ол бизге 
оьзюню сагьна ёлу сююнчлер береген йи-
мик, бир-бирде талчыкъдырагъанны да 
эсгерди, тек ол сагьнаны гюнагьламады. 
Лакъыр арада ол: «Къайсы къатынгиши 
де оьзюн гьакъ юрекден сюйгенни, оьзюне 
гьайлы янашгъанны гёзлей»,–деп эсгерди. 
Бир-бир журналистлер сагьнаны «юлдуз-
ларыны» гьакъында берилишлер этеген за-
манда программасы шоу йимик болсун учун 
оьзлени игитлерини менлигин ва къысма-
тын аямайгъанны эс этмей де къоягъанны 
гьакъында да сёйледи. Ол эсгергенге гёре, 
«Песни от всей души» деген программаны 
уьстюнде ишлейгенде, журналист Андрей  
Малахов ва малаховчулар берилишин къа-
равчулар учун бирден-бир къужурлу шоу 
этмек муратда ону сёйлегенлени кёбюсюн 
гесип тайдыргъан ва гьалиги къаравчулар 
сюеген къайдада монтаж этгенни гьакъын-
да булай дей:

– Эсимде «Песни от всей души» деген 
программада Андрей Малахов ва ону иш 
ёлдашлары «Кинса» деген гюпню экс-со-
листи  Абдурагьман Шагьмилов булан биз 
итальян тилде янгыз нечик уста кюйде 
йырлап бажаргъанны гёрсетип къоймай, 
композиторлар макъамларын ноталаш-
дырагъан йимик, мени къысматымны да 
малаховчулар тап шолай къайдада сурат-
лагъан.  Озокъ да, кёп белгили йыравлар 
учун ол бир зат да тюгюл. Олай затлагъа 
уьйренгенлер де бардыр. Амма  мен–да-
гъыстанлыман. Шону билсе, бары да зат 
англашыла, – деп эсиме геле. Англатайым. 
Сайки, программаны къужурлу этмек учун 
къасткъылгъанлар. Яман бажармагъан. 
Амма бу ерде мен агьлюлю экенимни ва 
оьзге  янларын да ойламагъа  герек эди чи. 
Мени Абдурагьман Шагьмиловну  къаты-
ны этип гёрсетмеге аз къалгъанлар. Олай 
боламы?  Озокъда, мени эриме  34 йыл 
бола. Анам рази болмаса да, эрим булан биз  
оьзюбюз сююп къошулгъанбыз. Озокъда, 
яшларыбыз болгъанны да бек сюебиз. Тек 
журналист аслу тергевюн бу агьвалатгъа ва 
мени тыш аривлюгюме бакъдырар йимик 
не бар дагъы? Программаны юрютювчю 
мени француженкагъа ошатып сёйлесе де, 
аслу масъала шо тюгюл чю...?

Мен де шу ерде, шыплыкъдан пайдала-
нып, Хириндугъа шо аривлюк масъаланы 
гётердим: 

– Аривлюк недендир?
– Мен бош турагъан адам тюгюлмен, кёп 

ишлеймен, заманым болгъанда фитнесге 
бараман… Къысгъача айтгъанда, эртенден 
ахшам болгъанча аякъ уьстюндемен. Гьа-
ракат–савлукъ учун да, аривлюк учун да бек 
оьнемли ва пайдалы зат. Мен боялып юрю-
меге сюймеймен. Макияжны янгыз сагьна 
учун къоллайман. Мен къарт боларман деп 
талчыкъмайман. Мен оьзюме не герекни 
яхшы билемен ва шогъар багъып талпына-
ман. Бугюнге савлугъум да, гючюм де бар. 
Ругьум да сёнмеген. Бугюн биз агьлю яша-
вубузну гележегин де ойлайбыз. О бизге не 
гёрсетер, не берер?  Гертиси, бар затдан да 
бек мен ана болма сюемен. Шо умутум ба-
рындан да гючлю. Музыка буса… Ол гьар 
заман мени булан. Мен оьзюмден сонг маъ-
налы, уллу яратывчулукъ варислик къой-
магъа сюемен. Тагьир Курачев мени учун 
бир нече макъамлар язгъан. Тек уллу кон-
церт учун шо азлыкъ эте. Мен буса гьар ин-
сан учун да бек оьнемли: музыкагъа, сююв-
ге, яшавгъа, ватангъа, уьюме ва уьягьлюге 
багъышлангъан герти ва сигьрулу бир уллу 
унутулмас яратывчулукъ ахшам оьтгермеге 
сюер эдим.

Виолетта Ратенкова

Пагьмулар

Зугьра
Гьасанова

Адамны оьзоьзю булангъы гелишлиги, 
бары да якъдан аманлыгъы деп гьисап 
этемен. Шо заман инсанны оьзюн 
насипли адамгъа гьисаплама толу 
ихтияры бар

Неден башлана
исбайылыкъ?

Зугьра Гьасанова–Каспийскидеги косметология 
центрланы бирисини башчысы. Ол бу касбудагъы 
загь мат ёлуна 20 йыллар алдын гиришген, башлап 
оьр медицина билим алгъан. Дагъы да, ол фортепиа-
нода уста кюйде ойнай, сурат эте. Бизин журналгъа 
берген баянлыгъында гёзеллик нечик тувулунагъанын 
ва не себепден ёкъ болма болагъанын англатды.

Тюз къыймат берип болмай

–Бизин лакъырыбызда мен эсгермейли 
болмайгъан бир агьамиятлы тема бар. Шо 
саялы шондан башлайым. Центргъа укол-
ланы ва скальпельни кёмеги булан оьзлени  
ич, психологиясы булан байлавлу масъала-
ларын чечме гелегенлер кёпмю?

– Мени гьисабымда, 10 процентден ар-
тыкъ тюгюлдюр. Кёбюсю гезик олар оьз-
леге тюз къыймат берип болмай, оьзлени  
къаркъарасында, бет келпетинде бир зат-
ланы алышдырма къарайлар. Психатрияда 
шогъар байлавлу дисморфофобия деген 
термин де бар. Дагъыстанда къызъяшлар  
аслу гьалда бурнуларыны гёрюнюшю булан 
рази тюгюллер. Оланы тюзлемесе, бир де 
ярамай деген ой къуршай. Тюзюн айтгъан-
да, бир-бирде чи операция оьтген сонг да 
исбайы болуп къалмайлар. Гючден салгъан 
гёзню нюрю болмас деп негьакъ айтылмай.

– Мен ойлашагъан кюйде, олар шону эс 
этмейлер.

–Дюр, операция этилгенде оланы пара-
хат, рагьат ойлар къуршай, оьзлер оьзлеге 

маслагьат этелер. Тек шо заманлыкъ нати-
жа. Арадан заман гетип билдирмей къой-
мажакъ.

–Адам бирден сол къулагъы да ону тюз 
якъгъа багъып оьсмейгенин эс эте?

–Тюз айтасыз. Адам оьзюню психология  
масъалаларын бир кюйге гелтирмейли, 
даим оьзюнде тетиклер табып туражакъ. 
Мени уьстюме шолай адамлар гелегенде  
оланы терс пикрусундан къайтарма къа-
райман, бир-бирде бажарыла, бир-бир-
де бажарылмай. Эгер де мен айтагъангъа 
гьеч къулакъасмай буса, мен шолай адам 
булан аралыкъланы бузаман.

Картопну ва бюрюшмелени гьакъында

–Шолайлагъа сабурлукъ ёрайыкъ. 
Гьали буса шу жумланы узатыгъыз: 
«исбайылыкъ  башлана…»

–Савлукъдан. Гьалиги жагьиллер шону 
яхшы англайлар. Олар физкультура ва 
спорт булан машгъул бола, не ашайгъаны-
на тергев бере ва шондан таба гёзелликге 

Гёзеллик ва савлукъ

геле. Косметолог буса,  шо гьалын узатма-
гъа кёмек эте ва бир тюрлю насигьатлар 
бере.

– Не зат гёзелликни оьлтюре? Сигарет, 
ички булан байлавлу терс, зараллы хаси-
ятланы айтмайман.

– Пашман ойлар. Адамны мисал учун: 
«Бары да зат бузукъ, тангала дагъы да яман 
болажакъ»,–деген ойлар къуршайгъанда 
шо ону гёрюнюшюнде билинмей къалма-
жакъ, яман якъдан таъсир этежек.

– Нечик ойлашасыз, алда адамлар 
къарт болагъанына гьалигилер йимик 
онча агьамият бермей эди. Айтайыкъ, 30 
йыллар алъякъда.

– Шо 90-нчы йыллар эди. Бирев де 
къартлыкъ геле тура деп башын инжит-
мей эди. Адамланы кёбюсю гьалда бетин-
деги бюрюшмелерден эсе, къайдан учуз 
картоп алайыкъ деген масъала къыйнай 
эди. Дагъы да алда о замангъы эсли наслу 
яшларына тийишли билим бермекни бек 
гьайында эди. Аллагьутаала берген чакъы 
оьмюрню сюрмеге гьазир эди.

Гьали девюрлер башгъа. Шо саялы мен 
о заманларда къартлыкъгъа енгил янаша 
эди деп айтмагъа болмайман. Адамланы 
гьайы шонда тюгюл эди, кёп оьзге аварала-
ры бар эди. Гьали шо масъалагъа сан янлы 
тергев бермеге имканлыкъ бар.

Эргиши де адам

– Дагъыстанлы эргишилер де биревден 
де уялмай косметологлагъа юрюме башла-
жакъ заманлар тувулунажакъмы?

– Не бар мунда уялмагъа. Мен эргиши-
лер учун «Алназафа» деген гигиена цен-
трны ачгъанман. Шогъар байлавлу бирле-
ри Интернетде:«Негер етишдик, эркеклер 
маникюргъа бара! Шондан сонг олар не 
дагъыстанлылар бола»,–деп язагъанлар 
да бар экенин билемен. Эргишилер цен-
тргъа  гёзелликни уколларын ахтарып 
яда бет келпетин алышдырма гелмейге-
нин англама тарыкъ. Оланы кёбюсю гёню, 
тырнакълары булан байлавлу аврувлардан 
инжине. Биз олагъа шону эбинден гелмеге 

кёмек этебиз. Гёню яман гьалдагъы заман-
да шо бютюн яшавуну сан янына таъсир 
эте. Неге олар шо себепден къыйналып 
турмагъа тарыкъ? Маникюрню алгъан-
да, шулай айтар эдим: шо янгыз медицина 
булан байлавлу юрюле. Дагъыстанлыла-
ны арасында спорт булан къурдашлыкъ 
юрютегенлер аз тюгюл. Спорт залда буса 
тырнакълагъа тез грибок къабунма бола. 
Неге эргишиге шондан къутулмакъ учун 
касбучуланы янына барма ярамай? Мисал 
учун, биз грибокгъа къаршы хас лакны 
къоллайбыз. Мен эсгергени йимик, гё-
зеллик савлукъдан башлана. Мени булан 
къайсыгъыз да рази боларсыз деп эсиме 
геле–савлугъун сакълавгъа эргишилер де, 
къатынгишилер де бир йимик талпынма 
герек.

– Демек, сизде эргишилер акъ халатлар 
да гийип, маскалар булан олтурмайлар?

– Озокъда олтурмайлар. Бизин ида-
рабыз–савлукъну ва гигиенаны центры. 
Эргиши учун буса, лап яхшы салон–спорт 
зал.

Фортепианону не аралыгъы бар?

– Озокъда, адамланы савсаламат, ис-
байы этмек нече де яхшы. Тек не ишден 
де къавшалгъанлыкъ топлана. Бош зама-
ныгъызда не булан машгъул боласыз ?

– Яратывчулукъ булан. Аслу гьалда шо 
скульптура, живопись… Менде бары да  
затны оьз къолларым булан этмеге гьавас-
лыкъ бар. Шогъар юрек талпыныв деме де 
ярайдыр. Янгы асарларым  тувулунгъан-
докъ, мен шону кимге буса да савгъат эт-
меге сюемен.

 Сизин яратывчулугъузну умуми кюр-
чюсю бармы?

– Табиат ва адам.
– Сиз машгъул болгъан лап да тамаша 

иш къайсыдыр? Балики, океангъа балы-
къ тутма чыкъгъансыздыр, бокъурайгъан 
толкъунланы арасында бир нече айлар 
 оьтгергенсиздир?

– Лап да тамаша иш болду мен форте-
пианону сатып алгъаным. Музыка били-
мим болмаса да, гьар тюрлю мелодияланы 
 оьзюм сокъма уьйрендим.

Тек шо мени рази этмей. Ноталаны да 
мекенли билмесе бажарылмай. Музыкагъа 

теренден чомулма гьалиге заманым етиш-
мей. Шо саялы фортепионам артдагъы  
вакътилерде ишсиз тура.

– Лакъырыбызны ахырында мен шулай 
сорав бермеге сюер эдим. Адамны не зат гё-
зел этегенин биз англадыкъ. Ону насипли 
не зат эте?

– Адамны оьз-оьзю булангъы гелишли-
ги, бары да якъдан аманлыгъы деп гьисап 
этемен. Шо заман инсанны оьзюн насипли 
адамгъа гьисаплама толу ихтияры бар.

Руслан Бакидов

Гёзеллик ва савлукъ

Профессиональный модельер обозна-
чила основные модные тенденции в этом 
году в Дагестане и дала советы дагестан-
ским женщинам, что носить в этом сезоне. 
Так, по ее словам,  мода – это индивиду-
альность и возможность самовыражения. 
Главное – не бояться экспериментировать 
и создавать уникальные образы, при этом 
оставаться верным себе и придерживаться 
своего стиля.

Каждый новый сезон вызывает острое 
желание что-то менять и стремиться к 
новым горизонтам, и немаловажным в 
этом вопросе является обновление гар-
дероба – приобретение новинок, которых 
так хотят женские сердца, истосковавши-
еся за зиму и весну по продолжительным 
прогулкам. 

В этом модном сезоне нас ждет эффект-
ное обновление палитры и внимание к 
мелочам, а главным трендом остается 
стремление к индивидуальности и свободе 
самовыражения через стиль.

– Для меня важно следить за последни-
ми модными тенденциями и адаптировать 
их к дагестанской культуре и традициям. 

Советы
художника-модельера 
на лето и осень
2024 года

Абидат Багомедова, выпускница отделения «Модельерконструктор» 
ДПК и ХГФ, ученица Веры Агошкиной на отделении ДПИ и ДГПУ, лауре-
ат и призер конкурсовфестивалей: творческой молодежи  Махачкалы 
«Без границ», I и ІV международных конкурсов «Русский силуэт», Высо-
кой моды национального костюма «Этноэрато». Работала над созда-
нием костюмов для ансамблей «Лезгинка» и «Дагестан». В Фестивале 
«Феродиз»  представила коллекцию «Родина», посвященную 100летию 
Расула Гамзатова, где заняла 1 место.



55

3 / 2024Мода и стиль

Сейчас очень модно носить одежду в стиле 
oversize в пастельных  тонах.

Очередной ренессанс переживают ме-
таллики, традиционной популярностью 
пользуется пастельная палитра. А одна из 
самых значимых новинок нынешней ве-
сны – сочный желтый, и интерес к нему 
вряд ли угаснет этим летом. Теплый жел-
тый и его оттенки, особенно светло-пер-
сиковый, ассоциируются с солнцем. Этот 
цвет гармоничен, и образ в родственных 
оттенках может стать идеальным решени-
ем для тех, кто стремится стать центром 
внимания, и позволит женщинам Дагеста-
на выглядеть стильно и элегантно в любое 
время года без кричащего эпатажа. 

В своих коллекциях я стараюсь комби-
нировать элементы дагестанского стиля 
с модными тенденциями, и получается 
стильный образ с «нотками» Дагестана. Да, 
так делают многие наши соотечественни-
цы, одеваясь на работу или на торжество. 
Мы же хотим чувствовать себя удобно и 
уверенно в том, что носим.

Металлики –  тренд сезона. Они ворва-
лись в моду в конце 2010-х, но вскоре были 

Для меня важно следить за последними 
модными тенденциями и адаптировать 
их к дагестанской культуре  
и традициям. 

незаслуженно отодвинуты на задний план. 
Некоторые стилисты даже пытались объ-
явить эти цвета антитрендами.  Сегодня 
металлики продолжают свое триумфаль-
ное шествие по городским улицам. Они 
уместны и в светлое время суток, если 
уравновесить баланс композиции просто 
серыми оттенками. Например, к серебри-
стому костюму подойдет спокойный серый 
жакет и базовая простая обувь. 

Этот год открывает широкий вы-
бор текс тиля. Натуральный хлопок, лен, 
шерсть уже вряд ли можно назвать трен-
дами – эти ткани с нами надолго, и мало-
вероятно, что они когда-то потеряют ак-
туальность.

Снова в моде и выбеленный деним-
джинса, его едва ли можно назвать новин-
кой, но сегодня на него снова обращено 
внимание. Важно использовать эту осо-

бенность, чтобы подчеркнуть достоинства.  
Выбеливание – один из способов актуали-
зировать тренды прошлых сезонов, кото-
рые еще не успели надоесть.

  Абидат  Багомедова прокомментиро-
вала и то, что женщины предпочитают 
покупать готовую одежду, а не шить на 
заказ.

 – Я бы не сказала, что люди не шьют, 
может быть, просто концепция  немного  
поменялась. Сейчас это не традиционное 
ателье, как раньше было. Это шоурум, 
цеха, где отшивается одежда и продается 
в магазинах, а мы приходим и покупаем.

Да и дизайнеров от этого меньше не 
стало. Мне, наоборот, кажется, что в Рос-
сии, и в Дагестане в частности, появилось 
больше дизайнеров одежды, чем в 90-х го-
дах. Да и вещи сегодня можно выбрать на 
любой вкус и карман.

Радует, что большинство наших жен-
щин перестали покупать все самое доро-
гое. Это считается давно не модным.

Вот и в этом году одна из популярных 
тенденций – стильные джинсы и простая 
футболка или обычная повседневная оде-
жда: юбка-блузка-пиджак, но дорогие 
очки, сумка, другие аксессуары. 

Сейчас никого ничем не удивишь, и 
наши люди стали проще на это смотреть, – 
подчеркнула Абидат Багомедова.

Виолетта Ратенкова

Дать уйти,
чтобы
вырос!

Советы психолога

Ко мне обратилась женщина 60 лет. 
Есть муж, сын 38 лет (женат и трое де-
тей), живут все вместе. Муж на пенсии по 
старости (инвалид 2 группы), уже не мо-
жет обеспечивать семью. Сын не имеет 
постоянной работы, да и попытки искать 
ее не делает...

Невестку не устраивает работа, кото-
рую ей предлагают: то график не нра-
вится, то зарплата. Она тоже сидит дома, 
якобы «смотрит» за детьми, хотя они 
ходят в школу и в детский сад, которые, 
кстати, оплачивают родители мужа…

Мать работает днем и берет ночные де-
журства, чтобы хоть как-то прокормить-
ся. Женщина очень устала, по сути, она 
одна обеспечивает семью.

Когда сын был маленький, родители 
решали все его проблемы. Сын подра-
стал, проблемы росли, но родители снова 
их сами и решали.

Не дали ему уехать учиться в другой 
город, отмазали от службы в армии. Же-
нили на той, кого выбрали сами. Каждый 
шаг его жизни был предопределен и рас-
считан родителями.

А он, может, поначалу и сопротивлял-
ся: хотел поехать учиться в другой город, 
хотел отделиться от родителей – ему не 
дали. Вот он и смирился... 

Нельзя препятствовать!
Если с детства препятствовать самоопре-
делению ребенка, то у него может сфор-
мироваться:

низкая самооценка;
несамостоятельность;
желание уйти от реальности.

Дайте ему самому пройти все этапы взро-
сления и становления личностью, иначе в ста-
рости вы столкнетесь с отсутствием у вашего 
ребенка  чувства ответственности и желания 
решать самому свои проблемы.

Дети не могут быть детьми до бесконечно-
сти, хоть вы и считаете их таковыми.

Очень важно очертить границу, при 
которой  вы финансово больше не будете 
вкладываться в ребенка (уже во взрослого).

Взрослый «ребенок» должен осознать, 
что он сам уже обязан обеспечить и себя, 
и свою семью, и еще помогать родителям!!!

Это ненормально, когда взрослые дети  
живут с родителями и за счёт родителей!  
И ничего постыдного  в этом не видят. 

Как бы грустно это ни было, но винова-
ты сами родители.

Всем добра и мира!

Ваша К.А.С.

Помогите своему ребенку
стать счастливым!!!
В этой жизни!

Лет в 8 моя дочь изрекла: «Мама, давай 
не будем навязывать друг другу свои вку-
сы». Договорились. В свои 8 я зачиты-
валась «Алисой…» великого сказочника 
Л.Кэрролла. Мне казалось, сегодня дети 
должны любить те же книги. Ведь они вне 
времени. Но договор есть договор. Это 
решение оказалось ключевым в развитии 
наших с дочерью литературных предпоч-
тений.

Детство в 90-е было лишено мобильни-
ков, компьютеры имелись у продвинутых, 
интернет – у избранных. Об электронных 
книгах впервые узнали в 1998 году. При-
ключенческая литература ещё дарится на 
День рождения. Друзья любезно препод-
носили в пёстрой упаковке «Пятнадца-
тилетнего капитана» или «Белого Ягуара 
– вождя араваков». Но меня не отпускали 
тексты-эксперименты, книги-лабиринты, 
ребусы. Благо был выбор. 

Помню, преподаватель филфака ДГУ 
Алиева Раиса Раджабовна рассказывала о 
своём военном детстве. Отцы – на фрон-
те, матери – на заводах. Холодными зим-
ними вечерами семья собирается у керо-
синовой лампы. Страшные мысли о войне 
можно побороть чтением. Выручали кни-

ги, имевшиеся в домашней библиотеке, – 
«Капитанская дочка» Пушкина и «Война 
и мир» Толстого. Как по-булгаковски… И 
вот с 6-7 лет Раиса Раджабовна, слушаю-
щая чтение вслух мамы, потом читающая 
по слогам, затем – бегло, знала наизусть 
абзацы тёплых великих текстов. А в моём 
детстве… «Волшебник Изумрудного горо-
да» А.Волкова, «Три толстяка» Ю.Олеши, 
«Старик Хоттабыч» Л.Лагина, «Хроники 
Нарнии» К.Льюиса  и др.

Конечно, лидировали в этом списке 
«Приключения Алисы в Стране чудес» и 
«Алиса в Зазеркалье». Композиция и стиль 
сказок вдохновили меня в 8 лет на рукопис-
ное издание в четырёх экземплярах пове-
сти о моём коте Пушке. Главы звучали так: 
«Глава первая, в которой мы знакомимся с 
Пушком», «Глава третья, из которой мож-
но узнать о гастрономических предпочте-
ниях Пушка» и т.д.

Многогранность, многозадачность языка 
порождает аллюзии, которые мог создать 
только «человек и пароход», или писа-
тель, математик, логик, философ, диакон 
и фотограф в одном лице. Безумие и хаос 
в гармонии с порядком и равновесием, че-
ловеческие возможности в столкновении 
с нечеловеческими желаниями, право на 
выбор в борьбе с правом на ошибку – сюр-
реалистический путь, который проходит 
с невероятной лёгкостью сознание и под-
сознание Алисы и который так велик для 
маленького ребёнка, но так знаком взрос-
лому. Воображение должно быть готово 
поработать, когда приступаешь к чтению 
любой книги, а «Алиса…» и вовсе захваты-
вает в такой поток, из которого уже не вы-
браться никогда. Не могу представить своё 
поэтическое движение без врезавшихся в 
память языковых экспериментов из «Бар-
маглота»: Варкалось. Хливкие шорьки / 
Пырялись по нове…

 «Алиса…» оказала большое влияние на 
развитие фэнтези. Собственно, по этой 
причине я и полагала наивно, что дочке 
она должна понравиться. Литературове-
ды отмечают аллюзии и рифмы в книгах 
«Бессердечная» М.Мейер, «Нон Лон Дон» 
Ч.Мьевиля, «Никогде» Н.Геймана, «В ка-
ждом сердце – дверь» Ш.Макгвайр, «Десять 
тысяч дверей» А.Харроу и т.д.

В начале 2000-х появилась сенсация, 
явление под названием «Гарри Поттер» 
Дж.Роулинг. В тот момент это был просто 
бестселлер, объединивший юных и взрос-
лых, читающих и равнодушных. Помню, 
как «Философский камень» оказался в 

Что мы
читали?

Что сегодня
читают
подростки?

Старшее поколение убеждено в том, что 
современным детям не интересны кни-
ги. Попробуем разобраться. 21 век – время 
интернета и прогресса. IT-искусство до-
полняет или заменяет живое. Все осталь-
ное, оставшееся в обычном, живом виде, 
автоматически становится устаревшим. 
Клиповое мышление подростка затрудняет 
чтение того же Л.Толстого с его описания-
ми природы Российской империи долгими, 
размеренными абзацами. 

Сейчас, когда подростки живут в соцсе-
тях, у них есть доступ к ярким эмоциям и 
легкому дофамину. Нужно здесь и сейчас, 
побольше и всего быстрее. Гораздо инте-
реснее услышать голос с экрана монитора: 
«Ваша империя спасена, вы смогли отсто-
ять честь короны!», чем думать о вечных 
душевных муках крестьянки. Из этого и 
выстроился вкус тинейджеров. От книг 
они ждут эмоций, острых, голливудских 
сюжетов.

Детектив, триллер – излюбленные жан-
ры современных детей. Для некоторых 
ещё важно, чтобы в основе были реальные 

Круг чтения

классе: толстую папку с прошитыми ли-
сточками, распечатанными мамой на ра-
боте, принёс мой одноклассник. В классе 
сформировалась очередь из желающих 
прочитать, место в которой заняла и наша 
учитель русского языка и литературы. 
Это неповторимое ощущение: мы были на 
равных с нашей Ириной Борисовной. Она 
должна была познакомиться с книгой од-
новременно с нами, и книга могла вызвать 
отклик или пролететь мимо. Мы обсужда-
ли книгу, а не изучали. Мы были равными 
читателями.

Читательский опыт формирует нас, 
определяя кругозор, словарный запас, кре-
ативность и во многом нравственные за-
коны, по которым мы живём. 

Счастье, что наши дети читают, вопреки 
расхожему мнению.

 
Марина Гаджиева, 

педагог, заместитель начальника
методического отдела УО г. Махачкалы

события. Их аргумент – бессмысленность 
выдуманных историй. Особенно если речь 
идёт о медицине, о работе правоохрани-
тельных органов, ложь и гротеск неу-
местны и, наверное, аморальны. «Как от-
делаться от мысли, что читаешь выдумку, 
где каждая вторая строчка – вымысел?» – 
слова моей одноклассницы. 

С.Фитцек – одобренный капризной ау-
диторией автор детективов, созданных в 
сотрудничестве с адвокатами и судмедэк-
спертами. Коллегой в работе над романом 
«Отрезанный» был М.Тсокос – профессор и 
самый известный судмедэксперт Берлина. 
Не меньшим успехом пользуются Ф.Тильо, 
Ю  Несбё, для ценителей более высокого 
стиля – Д. Браун.

Если просмотреть аккаунты книжных 
блогеров, легко заметить, что не все пи-
сатели попадают под одобрение молодых 
читателей. То есть, если мы говорим, что 
дети предпочитают определенный жанр, 
это не значит, что все авторы и направле-
ния попадают в топ. 

Один из главных страхов старшего поко-
ления – бездумное впитывание подрост-
ками всего без разбора – я считаю небез-
основательным, но устаревшим. Просто 
сейчас иные способы отбора и его выра-
жения. Соцсети, каналы, сообщества – все 
это порой настоящее поле брани между 
читателями, авторами.

Многих с миром книг знакомит жанр 
фэнтези, фундамент которого – вымыш-
ленный мир, близкий часто к реальному 
Средневековью. Наибольшую популяр-
ность и обсуждаемость имеют Н.Щерба, 
В.Авеярд, Бардуго, Л.Арден и Э.Хантер 
– среди 10-14-летних. Для подростков по-
старше – Дж.Кристофф. Легендарным со-
бытием в этом жанре считается «Гарри 
Поттер». Фанаты перечитывают, строят 
невероятные теории о прошлом героев.

Быстро развивается фанфик – совре-
менное и уже самостоятельное направле-
ние в литературе – сочинение фанатов по 
какому-либо произведению с отличной от 
оригинала линией сюжета. Это поле для 
начинающих писателей. Они пробуют себя 
в доступной, интересной форме. Созда-
ются фандомы – огромные группы людей, 
объединенные любовью к какому-либо 
произведению. Это настоящие технограды 
в интернете для творческих людей. 

В эту же категорию входят целые на-
правления, объединяющие людей из раз-
ных стран и континентов, – манги и ман-
хвы. Это те же комиксы, что были у людей 

в советское время, только модернизиро-
ванные и выполненные в азиатском стиле. 
В новеллах существуют свои законы, своя 
система рисовки и написания, специфич-
ны процесс создания и структура текстов.

Фикбук – сайт, где публикуют фанфики, 
куда начинающие писатели приходят про-
бовать, ошибаться, учиться у тех, кто уже 
прошел этот этап. Более опытные там же 
создают живые и сложные работы.

Современные предпочтения подростков 
– не всегда что-то поверхностное и понят-
ное. Современное искусство специфич-
но, но терпимо ко всему – в этом всем его 
сила. Выбор молодых людей всегда пугал 
старшее поколение. Это нормально. Вот и 
сейчас литература способна вводить лю-
дей постарше в ступор. Однако если в ней 
разобраться, хотя бы немного, легко уви-
деть, насколько она многогранна, потен-
циальна и интересна.

Пенс Алина,
ученица 8 класса гимназии № 38

г. Махачкалы

Имрам Мусаханов – выходец из Дагестана, преподаватель 
Крийяйоги, музыкант, мультиинструменталист.

Вдохновляет своим опытом и мудрыми наставлениями на 
лекциях, семинарах и ретритах, помогая тысячам людей
понять цель жизни, обрести радость и гармонию.

Несколько слов о самой прекрасной 
части нашего человечества, нашей 
Вселенной – мы говорим о женщинах 
и об аспекте женственности: о 
матерях, дочерях, супругах, сестрах. 
Мне бы хотелось передать то, 
насколько важно женщинам понять 
свою суть, свою природу.

Имрам
  Мусаханов

О красоте
Любая женщина хочет сохранить 

свою молодость и красоту. Многие, 
например, наносят макияж. Если 
женщина смотрит на себя в зеркало 
и ей что-то не нравится, то это 
записывается в её сознании, что 
после имеет своё отражение в теле. 
Поэтому если женщина наносит 
макияж в плохом настроении, эта 
программа может быть записана 
на весь день. Важно хотя бы на 
мгновение себя обрадовать, чтобы 
из этого состояния приукрасить ту 
божественность, которая есть в вас. 
Однажды одну поэтессу спросили, 
почему она не использует косметику, 
на что она ответила: «Я не хочу 
портить красоту», – в этом тоже есть 
правда. 

Философия жизни

О роли женщины в семье
Женщина – это хранительница 

очага, человек, от которого зависит 
внутренняя жизнь семьи, то, 
насколько семья будет гармоничной. 
Допустим, муж приходит с 
работы в напряжении. Ему нужно 
расслабиться. Я всегда говорю, что вы 
можете встретить его, поухаживать, 
подать ему еду и только после этого 
задать вопросы, которые нужно 
решить. Сначала ему необходимо 
переключиться с внешнего мира, где 
много борьбы и противостояния, на 
внутреннее состояние покоя. Дайте 
ему время. От женщины очень многое 
зависит. Её внутренняя уверенность 
в том, что ее семья, её муж самые 
лучшие – независимо от того, 
какой сейчас период в жизни – это 
программа, которая распространяется 
на всех членов семьи.

О приготовлении пищи
Когда вы подаёте пищу с любовью 

и с мыслью о том, что бы вы хотели 
для ваших детей и близких, – так вы 
программируете их на благополучие. 
Постарайтесь думать позитивно, 
даже если, на первый взгляд, сейчас 
всё не очень хорошо. Когда женщина 
готовит пищу с такой подачей, 
это всегда чувствуется. И такой 
посыл обязательно начнет влиять 
на близких самым благоприятным 
образом.

О саморазвитии
У вас всегда есть возможность 

развиваться, наблюдая за собой 
и своими реакциями со стороны. 
Когда вы хотите преобразовать 
свои негативные черты характера, 
это можно сделать, начав смотреть 
на себя со стороны, формируя тем 
самым новую личность, повысив 
самооценку, осознавая свою 
значимость. Мужчина – добытчик, 
а женщина – хранительница очага. 
Кто с любовью хранит очаг? Кто 
поддерживает огонь жизни? Именно 
мать, жена, а затем дочь как будущая 
супруга.

О замужестве
Ко мне часто обращаются женщины 

с вопросом о том, как устроить 
свою жизнь, встретить мужчину 
и выйти замуж. Часто в это время 
ощущается неуверенность внутри. 
Дорогие женщины, матери, если 
вы прямо сейчас будете думать и 
проживать что-то так, как вы бы 
хотели, чтобы это было, и будете 
находиться в этих ощущениях, то вы 
перестроите сознание, а сознание 
перестроит реальность в сторону 
будущего, о котором вы мечтаете. Это 
касается всех тех, кто хочет изменить 
свою жизнь к лучшему. Если вы 
переживаете, что попадётся не тот 
жених, который должен быть, и так 
далее; настраивая себя негативно, вы 
тем самым притягиваете эту энергию. 
Важно думать позитивно, чтобы 
сформировать в пространстве то, 
что благоприятно для вас. Поэтому, 
если мужчина знает о силе женской 
энергии, об этой стихии и научится 
управлять этой стихией, то его крылья, 
заранее очищенные женской любящей 
рукой, поднимут его очень высоко.

Post scriptum

Подготовил Руслан Бакидов

Пожелание всем
женщинам

В первую очередь, важно научиться 
себя уважать. От вас зависит не 
только ваша жизнь, но и жизнь ваших 
близких. Улыбайтесь независимо ни 
от чего. Когда мать или супруга в 
состоянии покоя и радости, супруг 
тоже расслабляется. Относитесь к 
супругу как к проявлению высшего 
начала. Вы не являетесь дополнением, 
вы являетесь целым, если мы говорим 
о супружестве. Относитесь к своей 
семье как к проявлению магии жизни, 
великому подарку. Начните верить 
в это. Подавайте пищу так, чтобы 
она меняла сознание ваших близких 
в лучшую сторону. Заглядывайте 
внутрь себя по возможности – мы это 
называем медитацией. Не думайте 
о негативе или о том, что нужно 
исправить в себе. Сосредоточьтесь на 
ваших возвышенных качествах. Удачи 
вам и благополучия! 

О воспитании
детей

Нужно научиться воспитывать 
детей, не воспитывая их, а 
воспитывая себя. А для этого уже 
в процессе вынашивания ребенка 
важно следить, как мы мыслим, о чём 
мы думаем. Когда ребенок родился, 
мы должны, наблюдая за ним, создать 
условия, при которых он проявит 
свою суть. Я сторонник того, чтобы 
сначала позволить детям проявить 
свои внутренние качества. Нам 
важно понять, какие у ребенка есть 
таланты, способности, проявления, 
чтобы знать, как с ним правильно 
взаимодействовать. Любой ребенок 
творчески настроен. Любой ребенок 
рождается с талантами: это может 
быть рисование, пение. Если их не 
развивают, эти нейронные связи 
впоследствии распадаются, и уже 
в 15-16 лет ему может казаться, что 
у него нет музыкального слуха, 
например, и так далее. 

Отвечая на вопрос, как избавить 
ребенка от зависимости к гаджетам, 
скажу так: этим необходимо 
заниматься с рождения. Мобильные 
телефоны должны быть нам в 
помощь, от родителей зависит 
принцип воспитания. Необходимо, 
чтобы ребенок был чаще на свежем 
воздухе, на природе. Также от 
матери зависит то, как будет 
чувствовать себя ребенок в квартире. 
Женщина порой чувствует, как 
должна быть расположена мебель, 
это её мировосприятие, её дом, 
её Вселенная. Если мать была 
раздражена чем-то, пока готовила 
пищу, ребенок не будет спокойным. 
Дети показывают нам, кто мы. 
Ребенок всегда берёт пример с матери 
и отца. 



Белла Мурадова
«Материнство» х/м
104 см х 77 с
2002.




